SAN JUAN
Jesucristupaq escribengan

Apostol Juanmi que libruta escriberqan.
Péga puntatanam bautisacoq Juanpa disipulun
carqan. Tsepitaran Jesuspa allapa cuyé disipulun
carqan. Jesuswan purirmi rurashgancunata y
parlashqancunata ricarqgan y wiyargan. Tseno
purirmi cdyerqan salbaménantsicpaq Jesucristuta
Teyta Dios cachamushqganta. Tsenollam
escribergan Jesucristuman marcdacurlla sielucho
imeyaqpis wiflepa cawacunantsicpaq cashqanta
musyanantsicpaq. Sieluman eucushgan ishque
chunca (20) watapita asta qanchis chunca
(70) watana quecaptintsunchi, que librutaqa
escriberqgan.

Israel nunacunaqga creyiyargqanmi camacoq
Dios Yayaman, peru tseno quecaptinpis atscagmi
mandacoqcunandqa creyiyargantsu Jesucristu
Diospa tsurin cashqanta. Pecunaqa “Abrahampa
mirenincunam caya” nirmi, pensayarqgan Teyta
Dioswan alli quecayanqganta. Tsemi imepis
pecunaga Jesucristuwan tincur liryayaq. Apostol
Juan quiquinmi yachatsin pecuna y llapan
nunacuna Jesucristuman creyicurlla wifie
caweyoq cayanganta.

Teyta Jesucristoqa quiquin Diosmi

1Manaraq imapis captinmi, willacamoqqa que-
carqanna. Tse willacamogqa Dioswanmi que-
carqan, y Péqa quiquin Diosmi cargan. 2 Péqa
imepitapis Dioswan juntum quecan.

3 Pewanmi Dios camarqgan imecatapis, y mana
pewan camaptenga, manam niimapis canmantsu
cargan. 4 Pellachomi wifie cawaqueqa. Pemi
imeca actsino musyatsimantsic Diosnintsicwan
alli cawacunapaq. 5 Péga pagascho actsi cuentam
quecan, y manam tse paqas actsita ushacatsita

puedengatsu.”®

6 Juc nunam cargan Juan jutiyoq; petam
Dios cachamorgan. 7 Tse nunam shamorgan
tse actsicogpaq willacurnin, llapantsic pe
willapdconqanman creyicunapag. 8 Juanga
manam actsicoqtsu carqan, sinoqa tse
actsimaqgnintsicpaq willacogmi shamorgan.
9 Jesusllam rasonpa actsicoq cuenta carnin,
que patsaman shamushqga llapan nunacunata
cayitsinanpagq.

10 Pe que munduta camashqga quecaptinpis,
que patsaman chamuptin, nunacuna manam
consientiyargantsu. 11 Marca mayincunaman
chécamuptinpis, manam pecunallapis
chasquiyarqantsu. 12 Peru peman marcédcur
chasqueqcunataga  llapancunatam  Diospa
tsurincunana cayananpaq ticraratsishqa.
13 Pepa tsurin queqa manam nunacuna
mirayashqannotsu, ni etsancunapa muneninta

* . .

1:5 Pagascho cuentam mana allicunata ruracur cawaquicayan.
Tsemanmi Jesucristu actsi cuenta chdmorqan, y manam
chasquiyargantsu.

rurarir wamrata yuriratseqnotsu, ni
nunacuna munashqannotsu, sinoga Diospa
poderninwanmi pepa tsurincunana ticrariyan.

14 Jesusmi nunaman ticrarir, que patsacho no-
gacunawan tirarqan. Noqacunam ricayarqa pepa
allapa alli queninta. Tseno alleqa cargan pella
Dios Yayapa tsurin carmi. Péqa allapa cuyaco-
gmi y yanapacogmi carqan, y rasonpa caqgllatam
Diospaq parlargan.

15 Pepaqmi Juan gayaripa queno willacorgan:
“Pepaqmi puntata willayarqaq: ‘Qepdtaraq yuri-
coqga nogapitapis mas puedeqmi, porqui man-
araq noga captimi péqa imepitapis quecarqanna’
» nir. 16 Tsemi noqapis niyaq: Péga allapa alli
queninwanmi imepis yanapecamantsic. 17 Une
tiempum Dios mandangan leyllata Moises yachat-
sicorqan. Peru cananga Teyta Jesucristunam ra-
sonpa caqtay alli queninta musyatsimashgqantsic.
18 Manam pipis ni ime Diosta ricashqatsu. Peru
tsurin Jesucristullam Dios carnin, y Dios Yayawan

jucnolla carnin, musyatsimantsic imano Dios can-
t
ganta.

Bautisacoq Juan willacun pi canqanta
(Mateo 3.11-12; Marcos 1.7-8; Lucas 3.15-17)

19 Juc junagmi Jerusalen marcacho israel au-
toridacuna Juanman cachayargan waquin saser-
doticunata y yanapaqnin levitacunatat “;Qamqa,
pitaq canqui?” nir, Juanta tapuydnanpagq.

20 Juannam rasonpa caqta willacur, mana
mantsacushpa queno declarecorgan:

T 1:19 Levitacunaqa cayargqan Levipa mirenincunam.
Pecunallapitam saserdoticunapis cayaq. Pecunam templucho
yanapacuyag.

—Nogaga manam Dios Acrashqantsu cd —nir.

21 Tsenam yape tapuyargan:

—Tsepenqa ¢pitaq canqui? ¢Profeta Eliascuf can-
qui? —nir.

Juannam nerqan:

—Manam Eliastsu cd —nir.

Pecunanam jina queno tapuyargan:

—;Tsepenga shuyacuyanga profetacu8 canqui?
—nir.

Juannam nerqan:

—Manam tsepistsu ca —nishpa.

22Tsenam pecuna niyargan:

—Sinoqga ¢pitaq canqui? Cachayamagnita
willaydndpaq pi cangequitapis willecayamé —
nir.

23Juannam nergan:

—Profeta Isaiasmi queno escribergan: ‘Tsun-
yagchomi juc nuna qayaripa queno willaconqa,
“Nénicunata derechar limpiaq cuenta prebinicuyé
Teytantsicta chasquiyanequipaq” >~ —mnir. Tse
willacogqa nogam ca.

24Tse tapucoq ewaqcunagqa fariseu grupupitam
cayargan. 25 Pecunam queno niyarqan:

—Dios Acrashgan mana carqa, ni Elias mana
carqa, ni shuyacuyangéa Profeta mana carqa, ¢Ima
puedeq queniquiwantaq nunacunata gam bauti-
sanqui? —nir.

26 Tsenam Juan queno nergan:

1 Eliasqa carqan une tiempu profetam, y pensayarqan

cawarircur pe puricangantam. § 1:21 Israel nunacuna shuy-
acuyargan salbador shamunanpagq caqta. Pepaqminiyarqgan “Pro-

feta” nishpa. Dt 18.15-19. * 1:23 1540.3

—Nogaqga yacullawanmi nunacunata bautisa,
peru nogapita mas puedeqga que marcantsic-
chonam quecan, y gamcuna manam peta re-
giyanquitsu. 27 Péqa shamicannam, y allapa
puedeq captinmi, nogaga sirwitsu gonquricur
pepa llanginpa watunta pascarillatapis —nir.

28 Jordan mayupa wac tsimpan Betania mar-

cacho nunacunata Juan bautisecaptinmi, tseno
pasacorqan.

Nunacunapa jutsanrecurmi Jesus wanunqa

29 Waréninnam, Juanqa peman Jesus yecurécaqta
riquecur, queno nergan: “jRicayé, tagemi Diospa
achcasnin. Pemijinantin munducho nunacunapa
jutsancunarecur wanonga!™ 30 Pepaqmi nopata
willayarqaq queno: ‘Juc nunam gepdataraq sha-
monga nogapita mas puedeq, porqui manaraq
noqa yuricuptimi, péqa carqanna’ nishpa. 31 Tsemi
pi cangantapis manaraq musyashpa, qamcunata
yacuwan bautisayarqaq llapantsic israel nuna-
cuna peta reqinantsicpaq.”

32 Tsepitanam jina quenopis nerqgan: “No-
gam ricargad imeca palumano Santu Espiritu rara
sielupita urdmur peman tarpoqta. 33 Nogaqga
pe cashganta manam reqimantsu carqan, peru
yacuwan nunacunata bautisandpaq cachamaqni
Diosmi queno nimashqga cargan: ‘Imemi Santu
Espiritu rara sielupita urdmurnin, juc nunaman
tarpoqta ricanqui, pemi nunacunata Santu Es-
pirituwan bautisanga’ nir. 34 Nogqam ricarqo, y

1:29 Une tiempum israel nunacuna Dios mandaconganno
wanutsiyargan juc mallwa ushata jutsancunapita perdonashqa
caydnanpaq. Tsemi Jesucristu achcas cuenta cargan.

rasonpa caqtam willayaq péga rasonpam Diospa
tsurin.”

Bautisacoq Juanpa disipuluncuna Jesusta qatir

eucuyan

35 Wardninnam ishcaq disipulunwan Juan yape
quecayarqan. 36 Tsecho Jesus puricaqta rique-
curninnam, Juan queno nerqgan:

—iRicayé! jTagemi Dios acrashqan achcas! —nir.

37 Tseta wiyecurnam, Juanta jaqiricur, ishcan
disipuluncuna Jesusta qatircurna eucuyargan.
38 Tsenam Jesus tumecur, gepanta ewayanganta
riquecurnin, queno nerqgan:

—¢Imatataq ashiyanqui? —nir.

Pecunanam queno niyargan:

—Rabi, ¢mechotaq yachanqui? —nishpa.
(Rabeqa “yachatsicoq” ninanmi.)

39Jesusnam queno nergan:

—Acu, ewashun. Reqitsiyashqequim —nir.

Tsenam ewar, reqiriyargan mecho yachan-
ganta. Tardi lascuatrunona captinnam, tsecho
pewan quedacuyargan.

40Juan nenganta wiyarir, Jesusta qateqcunaqa
cayarqan ishcagmi; juc caqmi cargan Andres.
Péqa carqan Simon Pedrupa wauqinmi. 41 Tse An-
dresnam wauqin Simon asheq eucorqan; taririr-
nam queno nerqan:

—iMesiastam noqacuna taricuyarqoé! —nishpa.
(Mesiasqa Dios Acrashgan ninanmi.)

42Tsenam Andresqa waugin Simonta Jesusman
pushargan. Chaériyaptinnam, Simonta riquecur,
Jesus queno nerqgan:

—Qamga Jonaspa tsurin Simonmi canqui.
Cananpita witsepam jutiqui Cefas canqga (Cefasqa
‘Pedru’ ninanmi).

Jesus acran Felipitay Natanaelta disipuluncuna
caydnanpaq
43 Wardninnam Galilea marcaman Jesus eweta

munarqgan. Felipiwan tarinacurirnam, queno
nerqan:

—Acu, eucushun —nir.

44 Betsaida marcacho yuricogqcunam Felipi,
Andres y Simon Pedroga cayarqgan. 45 Jesus
tseno niptinnam, Felipi eucorgan Natanael asheq.
Taririrnam, queno nerqan:

—Moises escribishqanchomi y Profetacuna
escribiyashqanchomi  willacun  juc nuna
shamunanpaq caqta. jPetam taricuyarqo! Ma,
Nazaretcho tdraq Josepa tsurin Jesusmi carqonaq
—Nir.

46 Natanaelnam nerqgan:

—¢Nazaretpita, Nazaret nunacunaqa imellaqa
alli nuna cayashqataq! —nir.

Felipinam nerqgan:

—iMasqui acu reqinequipaq! —nir.

47 Peman yecurécaqta riquecurnam, Natanael-
paq Jesus queno nergan:

—Que nunaqa allapa cabal carmi, rasonpa is-
rael nunano manejacun —nir.

48 Natanaelnam queno nergan:

—¢Imanopataq nogata qam reqimangqui? —nir.

Tsenam Jesus nergan:

—Manaraq Felipi qayashuptiquim, igus mon-
tipa chaquincho imano quecangequitapis ricar-
qoq —nir.

49 Tsenam Natanael queno nergan:

—Mayestru, jcananmi si, musyari Diospa tsurin
rasonpa cangequita, y israel nunacunapa manda-
coqnin cangequita!

50Jesusnam nerqan:

—¢Igus montipa chaquinchomi ricarqo nipte-
qragcu, gam creyinqui? Antis que ricangequipi-
tapis mas espantepagcunataran ricanqui —nir.

51Tseno nirirnam queno nerqgan:

—Rasontam rasontam niyaq. Cananpita wit-
sepam gqamcuna ricayanqui sielu quicharécaqta, y
tsepitana Diospita Shamushga Nunaman Diospa
anjelnincuna witsdrir urdrir pureqta —nir.

2

Jesus yacuta binuman ticratsin

1 Tsepita quima junaqtanam Galilea probin-
siacho quecaq Cana nishgan marcacho casaqui
fiesta cargan. Y Jesuspa mamadninpis tsechomi
quecargan. 2 Jina Jesuspis disipuluncunawan
combidadum cayargan tse casaqui fiestaman.
3 Tsecho binuncuna ushacéquicuptinnam, Jesusta
mamaénin queno nergan:

—Binuncunam ushacécurishqa —nishpa.

4Jesusnam nerqan:

—Mama, shuyaramé, ama tsepaq
yarpacachétsu. Manaran ord chimunraqtsu —nir.

5> Mamdninnam tse fiestacho yanapacoqcunata
nerqan:

—Pe mandaydshongequita ruray€é —nir.

6 Tsechomi rumipita rurashqa chunca baldi
cabeqyan yacu winardnan joqta botjacuna que-
cargan. Tse yacutam israel nunacuna costum-
brincunamanno Diospaq limpiu caydnanpaq imat-
apis paqar inishiyaq. 7 Jesusnam tse yanapacodq-
cunata queno nergan:

—Que botjacunaman yacuta winayé —nir.

Pecunanam yacuta junta junta winariyarqgan.
8Jesusnam nerqgan:

—~Canan si chaqgarcur, camachicu llaminanpaq
apayé —nir.

Tsenam apayarqan. 9 Camachicunam
llamirerqan yacupita binu ticrashqata, peru
manam musyargantsu mepita jorquyanganta.
(Yanapacoqcunallam  musyayargan mepita
yacuta jorquyashqganta.) Camachicunam nobiuta
gayarirnin, 10 queno nerqan:

—Queno fiestacunachoqa pipis alli caq binutam
puntata qaracun. Teqfiariyaptinnam, lluta caqtana
garacur qallan. jPeru qamqa que alli caq binu-
tataq cananyaq churarétserqonqui! —nir.

11 Galilea probinsiacho quecaq Cand marcacho
que milagruta primera bes rurarirmi, puedeq
queninta Jesus ricatsicorqan. Tsemi disipulun-
cuna pellamanna mas creyicuyargan.

12 Tsepitanam Capernaum marcaman Jesus
ewarqan mamadninwan, waugincunawan, y disip-

uluncunawan. Tsechoga manam quedayargan
unepatsu.

Templucho qatucoqcunata Jesus qarqun

46)(Mateo 21.12-13; Marcos 11.15-18; Lucas 19.45-

13 Israel nunacunapa Pascua fiestancunapaq
ichicllana pishicaptinmi, Jerusalenman
Jesus witsarqan. 14 Tseman chérirnam,
tarirerqan templupa patiuncho toritucunata,
Ushacunata, y palumacunata rantiquicayaqta.
Waquincunanam dgelleta trocarnin técayarqan.
15 Tseta riquecurnam, wascapita chicotita
alistaricur, templupita tse ranticoqcunata
Ushancunatawan toruncunatawan qarqorgan. Y
trocapacoqcunapa (ellenincunatanam  wictsi-
cacharcur, mesancunatapis jitacacharcorqgan.
16 Paluma ranticogcunatanam nerqan:

—iQuepita llapanta jorquyé! jAma nunca
Papénipa wayinta mercadutano inishiyanquitsu!
—nishpa.

17 Tseta ricarmi, disipuluncuna yarpériyargan
Diospa palabrancho queno escribirécanqganta:
“Wanurpis wanurishagmi Diosta adorayénan
wayirecorqa”™ nenganta.

18 Tsenam israel autoridacuna queno niyargan:

—Ma, puedeq queniquita musyaydndpaq ju-
cllana milagruta rurecami —nir.

19 Tsenam Jesus nergan:

—Masqui que templuta ushacératsiyé quima ju-
naqllata sharcaratsimunédpaq —nir.

20 Tsenam tse autoridacuna queno niyargan:

—Que templutaqga chuscu chunca joqta (46)
watachoran sharcatsiyashqa. ¢Tsetsuraq quima
junaqllataqa sharcaratsimunqui? —nishpa.

21 Peru Jesusqa parlecargan quiquinpa
cuerpun tse templu cuenta cangantam.

* 2:17 Sal 69.9

22 Tsemi wanushganpita Jesus cawariramuptin,
disipuluncuna  yarpdriyarqgan  Jesus  tseno
nenganta. Tsemi creyiriyarqan Diospa
palabran pepaq escribirécashqanta y Jesus
parlangancunata.

Jesusqa ricanmi nunacunapa shonquncunata

23 Jerusalenchomi Pascua fiestacho quecarnin,
Jesus  tuquilaya  milagrucuna  rurarqgan.
Tseta ricarninmi, atscaq nunacuna peman
creyiquicuyarqan. 24 Peru Jesusqa manam
pecunaman marcicorgantsu, porqui llapan
nunacunatam regerqgan. 25 Péga manam pipis
willaptinraqtsu,  musyargan nunacunapag.

Quiquinmi musyargan nunacuna imanopis
cayanganta.

3

Jesuswan Nicodemu parlan

1 Fariseucunapitam carqgan juc reqgishqa nuna
Nicodemu jutiyoq. Pemi carqan israel nunacu-
napa autoridanin. 2 Tse nunam paqasllapa Jesus-
man ewarnin, queno nergan:

—Mayestru, noqacunam musyaya Dios
yachatsiydméanequipaq cachamushongequita,
porqui manam pipis qamnoga milagrucunata
ruranmantsu, Dios mana pewan captenga —nir.

3 Tsenam Jesus nerqan:

—Rasontam rasontam neq: Pipis yape mana
yuricorga, Diospa mandaquininman manam
yecongatsu —nir.

4Nicodemunam nerqgan:

—Juc auquis nunaga ¢imanopataq jucpita yuri-
conga? jAcasu mamanpa pachanman cuticur
yapecu yuriconga! —nir.

5Tsenam Jesus queno nerqan:

—Rasontam rasontam neq: Yacupita y Santu
Espiritupita mana yuricorga, manam meqgan
nunapis Diospa mandaquininman yecongatsu.
6 Mamanpita yuricoqcunaga nunacunanollam
cayan. Peru Santu Espiritupita yuricogcunaqa,
juclaya caweyoqnam cayan. 7 Ama mantsaquétsu:
‘Presisanmi yape yuricuydnan’ nengaqta.
8 Bientoga mepeqpis jepeqpis shamunmi,
y wiyantsicmi shiushiuyaqta, peru manam
musyantsictsu mepita shamonganta ni meta
ewanganta. Tse cuentanollam Santu Espiritupita
yuricogcunaga cayan —nir.

9Tsenam Nicodemu nerqan:

—Téte, jTsetaqa cdyillapistsu! —nir.

10Jesusnam nerqan:

—Israel nunacunapa yachatseqnin mayestru
quecarninpis, ¢manacu quecunata cayinqui?
11 Rasontam rasontam nedq. Nogacunam
ricayashqacunata y musyayashqacunata willayaq.
Tseta nipteqpis, gqam manam creyimanquitsu.
12 Que fasillla caqcunata yachatsipteqpis,
manataq creyimanquitsu; ¢tsetsuraq rara sielucho
cagcunapaq yachatsipteqnéiga creyimanquiman?

13 “Manam pipis sieluman ewashqatsu,
sinoqa sielupita shamushqallam: tseqa Diospita
Shamushqa Nunam. 14 Imanomi culebrapa
imajinninta shucshupa puntanman warcurcur,
tsunyagqcho Moises sharcatsergan. Tsenollam

Diospita Shamushga Nunatapis crusman

clabarcurnin, sharcaratsiyanga.” 15 Tsemi pipis
peman marcécoqqa Wifle caweyoq cayanga.
16 “Porqui que patsacho nunacunata

allapa cuyarninmi, Dios jucllellaf tsurinta
cachamorgan, peman marcicoqcuna mana
condenashqa caydnanpaq sinoqa  wifiepa
cawaydananpaq. 17 Teyta Diosqa tsurin Jesucristuta
que patsaman cachamorgan manam nunacunata
condenananpaqtsu, sinoga salbananpaqmi.
18 Pipis peman creyicurnenqga, manam
condenadutsu. Peru mana creyicoqcunaga
condenadunam quecayan, Diospa jucllella
tsurin Jesucristuman mana marcdcuyanganrecur.
19 Péga imeca actsi cuentam que patsaman
shamorgan. Peru nunacunanam pagaschono
mana alli ruraquillacho caquita munar, peta
chasquiyarqantsu, porqui mana alli ruretam
mas gustayarqan. Tsemi condenadu cayan.
20 Porqui mana alli ruragcunaga pagaschono
mana allita rurarninmi actsita gustayantsu, tsemi
actsiman shaydmuntsu, mana alli rurenincuna
mana musyacashqa cananpaq. 2! Peru alli
cawacoqcunaqa, imeca alli ruraqcuna actsita
gustaqnomi, Jesusman shayamun, y Dios
yanapayashqganta musyayananrecurmi alli
rurenincunata ricatsicuyan.

Bautisacoq  Juan willacun  Jesustana

* 3:14 Unenam Moises bronsipeq culebrata sharcatsergan.
Tsemi nunacuna tseta ricarir cachacériyargan. Tsenomi Jesu-
cristupis peman marcécoqtaga salbanga. T 3:16 Queqa japallan
quiquin Dios ricoq ninanmi.

qatiydnanpaq

22 Tsepitanam Jesus ewarqan disipuluncu-
nawan Judea probinsiacho marcacunaman.
Tsechonam pecunapis nunacunata bautisarnin
cayarqan. 23 Y Juanpis jina bautisecarqanmi,
Enon nishgancho atsca yacu captin. Tseqa
cargan  Salim  marcapa  ladunllachomi.
Tsemanpis atscagmi nunacuna ewayarqan
bautisacoq. 24 Tsepin manaran Juanta carselman
llawiyarganraqtsu.

25 Tse junagcunanam Juanpa disipuluncuna
israel autoridawan liryacurcuyargan bautismu
asuntu. 26 Tsenam Juanman ewarnin, disipulun-
cuna willayargan queno nishpa:

—Mayestru, Jordan mayupa wac tsimpancho
nunacunata bautisecaptiquim, tseman juc nuna
shamorgan. Pepaqmi gqam willapdyadmargequi.
Cananga pepis nunacunata bautisecanshi, y lla-
pan nunacunash bautisacoq ewarnin, petana
gatirdcuyan —nir.

27Tsenam Juan queno nergan:

—Manam meqgan nunapis tseno presisaq
queta puedinmantsu, quiquin Dios mana
yanapaptenqa. 28 Qamcuna wiyayarqequim:
‘Nogaga manam Dios Acrashgantsu cd’ nengéta.
‘Sinoqa pepaq willacundpagmi puntata Dios
cachamarqon.’ 29 Casariptenqa nobiaqa
nobiullapam. Y nobiupa amigunmi pecuna
parlapdnacoqta wiyar, sellama cushicun. Tse
cuentanollam noqga allapa cushici canan.
30 Porqui presisanmi noqapita pe mas presisaq
canan.

Sielupita Jesus shamushqgan

31 “Sielupita shamoqga imecapitapis mas
puedeqmi. Nogaga que patsallapitam c4,
y parldpis nuna quenimannollam. Peru
sielupita shamoqqga llapanpitapis mas
puedeqgmi. 32 Péqa wiyanqantam y ricanqantam
willapamantsic. Tseno captinpis, nunacuna
manam chasquiyantsu. 33 Peru waquincunaqa
creyicurninmi, cuentata qocuriyan Dios rason
caq parlanganta. 3¢ Porqui Dios cachamushqganga
yachatsicun Dios parlashgancunatam. Petaqa
Diosmi Santu Espiritunta pagqwepa qoycushqa.
35 Dios Yayaqa tsurin Jesucristuta cuyarmi,
que munducho imecatapis pepa poderninman
qoycushqa. 36 Pipis Diospa tsurinman
marcacurnenga wifle cawayoqmi cayanqa. Peru
peman mana marcicurnenqa, Wifie caweta
manam tarenqgatsu antis pecunata Dios allapa
feyupa castigananpaqmi quecan” nir.

4

Samaria marcapita warmiwan Jesus parlan

IJuanpitapis mas atscaq Jesuspa disipuluncuna
miracurcuyangantam y atscaqta bautisayanqan-
tam fariseucuna musyariyargan. 2 (Quiquin Je-
sustsu manam bautisarqgan sinoqa disipuluncu-
nam.) 3 Fariseucuna tseno musyayanganta Jesus
cuentata qocurirnam, Judea probinsiapita Galilea
probinsiaman yape cuticorgan.

4 Tseman chénanpaq presisarqan Samaria
marcapa pasanan. > Eucurninnam, Samaria
probinsiapa Sicar nishqan marcanman chérergan.

Tse marcaqa carqan tsurin Joseta Jacob chacran
goshgan nopanchomi. 6 Tsechomi Jacob
posuta oqtishqa cargan yacupaq. Tse posupa
nopanchomi utishqga carnin, Jesus jamacurergqan.
Y pullan junagnam carqan. 7 Tse posuman
Samaria warmiyacuta jorqunanpad chariptinnam,
Jesus queno nerqgan:

—Yaculld qarecamé upurindpaq —nir.

8 Disipuluncunanam micuyédnanpaq miqui
ranteq callita ewayashqa cayargan.

9Tse Samaria warminam queno nergan:

—¢Imanopataqg qam israel nuna quecar, no-
gata yacuta mafiacamanqui? Nogaqga Samaria
marcacho yuricoq warmim cd. Y israel nuna-
cunaga Samaria nunacunawan manataq par-
lapédnacuntsictsu —nir.

10Jesusnam nergan:

—Sitsun gqam cdyinquiman Diospa bendisionnin
imano canganta, y musyanquiman yacu
mafacushogniqui  pi  cangatapis; gammi
maflaquecamanquiman, y nogaga cawatsicoq
yacutam goycogman —nir.

11'Warminam nerqan:

—Téte, manataq chaqganequipaq imequipis ca-
pushunquitsu; jque posoqa ondutaq! ¢Mepitataq
tse cawatsicoq yacutaga apamunqui? 12 Une
tétantsic Jacobmi que posuta rurargan. Quepe-
gmi yacuta upuyarqan tsurincuna y animalnin-
cunapis. ¢Acasu pepita mas puedeqcu gam canqui!

—nir.
13Jesusnam nerqgan:

—Pipis que posupita yacuta upoq caqqga,
yapemi yacunanga. 14 Peru pipis noga

gongad yacu upoq cagga, mananam imepis
yacunanganatsu. Antis imeca mana ushacaq
pucyu cuentam wifie caweyoq ticrarenga —nir.

15 Tsenam tse warmi nergan:

—Téte, ma tse yaculld garecallimé manana
imepis yacundndpaq y manana ni imepis yacu
chagaq queman shamunépaq —nir.

16 Jesusnam queno nerqan:

—Ewé qowequita qayamunqui —nir.

17Warminam nerqan:

—Qowaga manam cantsu —nir

Jesusnam nerqan:

—Manam ulicorgonquitsu:  ‘Qowa cantsu’
nimarni. 18 Porqui pitsqagmi qowequi
capushorqonqui, y canan yachecangequiwanga
manam casadutsu cayanqui. Tsetaqa rasontam
nimarqongqui —nir.

19 Warminam nerqan:

—Téte, gamqa profetatsunchi canqui. 20 Une
awillicunam taqge jircacho Diosta adorayarqgan.
Peru gamcunaga niyanqui: ‘Jerusalenllachomi
Diostaga adoranantsic’ nishpataq.

21Jesusnam nergan:

—Creyimé, mamite. Chiramunnam
tiempu manam ni taqe jircallachotsu ni
Jerusalenllachotsu Dios Yayata adorayanqui.
22 Diosta mana allipa reqirninmi, gamcuna
mana allipa adorayanqui. Noqacunaqa Diosta
reqirninmi, allipa adorayd, porqui nunacunata
salbaqqa israel castapitam shamonga. 23 Peru
cananpita witsepanam nunacuna Dios Yayata
adorayanga juclaya shonquncunawan, porqui
tseno adoraydnantam Dios Yayaga munan.

24Diosqa Espiritum, y mecho tsechopis quecanmi.
Tsemi Diostaga Santu Espiritu yanapamashqa
rasonpa adoranantsic —nir.

25 Warminam nerqgan:

—Noga musydmi que patsaman Mesias shamu-
nanta. (Péqa Dios Acrashqganmi.) Pemi llapanta
cayitsimdshun —nir.

26 Jesusnam nerqan:

—Nogam c&, canan qamwan parlecaq.

27 Jesus tseno nicaptinnam, disipuluncuna cal-
lipita chériyarqan. Juc warmiwan parlecaqta
taricurnam espantacuyargan. Peru Jesustaqa
manam ni meqanlla tapuyargantsu “¢Imata tapi-
canqui?” 'y “Imapaq parlecayanqui?”  nir.
28 Warminam puyfiunta jagiricur, tse marcaman
cuticur, nunacunata queno willarqgan:

29 —jCoricaydmi! iTagecho quecaq nunata
riquecuyé! iPemi nogata nicamashqa llapan
rurashqécunatal! ¢Petsuraqg Dios Acrashqgan

canman? —nir.
30 Tsenam, Jesusman nunacuna coripa ewacu-

yargqan. 31 Tseyaqnam Jesusta disipuluncuna
queno rogayarqgan:

—Mayestru, micurilléri —nishpa.

32Peru Jesusnam nerqan:

—Nogapa  miquiniga gamcuna mana
musyayangequim —nir.

33Tsenoniptinnam, quiquincuna puralla queno
ninacuyargan:

—¢Pi carpis imallatapis qarayarqontsuraq? —
nishpa.

34Jesusnam nerqan:

—Nogapa miquiniqa cachamaqnipa munenin-
cunata rurandmi y llapan mandamashqgancunata
cumplindmi. 35 Qamcunam niyanqui: ‘Chuscu
quillaran pishin cosechapaq’ nir. Peru noganam
niyaq: Alleq cdyiyé. Chacracunacho miquicuna
elluydnequipaq poqurishqa cuentam nunacuna
quecayan. 36Y cosechacho uryaqcuna pagunta
chasquir, cushicoq cuentam wifie cawepaq
willapdcoqcunaga cushicuydnanpaq quecayan.
Tsenam  murucoqcuna y  cosechaqcuna
cushicuyanqganno, pecunapis cushicuyanga.
37 Tseno captinmi, rason caqllata quenopis
parlayanqui: ‘Jucmi murun, jucnam cosechan’
nishpa. 38 Tsemi gamcunatapis mana
willapdcuyashgequiman cachayaq. Puntatam
waquincuna  murucoq cuenta  Diospaq
willapdcuyashgana cayarqan. Canannam
listullamanna nogaman creyicuyananpaq
willapdcoq yecuriyanqui —nir.

39 Tse warmim willacorgan queno: “Jesusmi
nicamarqon imeca rurashqécunatapis” nir. Tseta
wiyarninmi, atscaq Samaria nunacuna Jesusman
creyicuyarqan. 40 Tsenam Samaria nunacuna
Jesusman ewar queno rogayarqan: “Cananllapis
quedacurillashunraq” nishpa. Tseno niyaptin-
nam, ishque junaq pecunawan quedacorgan.
41 Quiquin Jesus parlanganta wiyecurniga, mas
atscaqran peman creyiquicuyargan. 42 Tsenam
warmita queno niyarqgan:

—Manam qam  willayamashqequirecurllatsu
cananga creyiyd. Sinoga pe yachatsicushganta
quiquicuna wiyarmi, rasonpa musyaya llapan

nunacunapa salbadornintsic Dios Acrashgan
canganta.

Mandacoq soldadupa tsurinta Jesus cachacdtsin
(Mateo 8.5-13; Lucas 7.1-10)

43 Ishque junaq Samariacho carirnam, Galilea-
man eucordgan. 44Porqui quiquin Jesusmi puntata
queno nishqga carqan: “Marcanchoqga profetacu-
nata manam respetayantsu” nir. 45 Peru Galilea
nunacunam Pascua fiesta pasaq Jerusalenman
ewashqa car, Jesus poderninwan llapan milagru-
cunata rurashganta ricayashqa cayarqan. Tsere-
curllam Jesus marcanman chériptin, cushishqa
chasquiyarqgan.

46 Yapemi Jesus Galilea probinsiacho Cané
marcaman cuterqan. Tsechomi yacuta
binuman ticratsishqa carqgan. Capernaum
marcachomi reypa ofisialnin nuna pérarqan.
Pepa tsurinmi geshyecarqan. 47 Tse ofisialmi
Judea probinsiapita Galilea probinsiaman
Jesus chérishqanta musyarerqan. Pemi ewar
Jesusta rogarqan wayinta ewarnin tsurinta
cachaquecatsinanpaq, porqui tse tsurin
wanichonam quecargan.

48 Tsenam Jesus nerqan:

—Sefacunata y milagrucunata ruraqta mana
ricamarqa, manam nogaman creyicuyan-
quimantsu —nir.

49 Tse reypa ofisialninnam nerqgan:

—Téte, manaraq tsurilla wanuptin, apurellapa

ewecullashun —nir.
S0Jesusnam nerqan:

—Wayiquita cutiqui. Tsuriqui manam wanon-
gatsu —nir.

Tsenam Jesus nishganta creyirnin, nuna cuti-
corqan. 5! Wayinman cuticurécaptinnam, sirwe-
gnincuna taripaqnin ewayarqgan. Toparirnam
queno niyarqan:

—Téte, tsurillequeqa cachacdrishqanam —nir.

52 Tsenam sirweqnincunata taporgan ime ora
tsurin cachacérishqanta. Sirwegnincunanam ni-
yargan:

—~Qanyan tardilaunanomi fiebrin tsincarerqgan
—nir.

53 Tseno niyaptinnam, tse wamrapa papénin
yarparerqan tse Ora Jesus “Tsuriqui manam
wanongatsu” nishqanta.  Tsenam wayincho
llapan caqcunawan Jesusman creyicuyargan.

>4Judea probinsiapita Galilea probinsiaman cu-
tirirmi, yape que milagruta Jesus rurarqan. Y

punta ruranganwanga ishque milagrunam car-
gan.

)

Betzatacho gqeshyacoq nunata Jesus cachacditsin

1 Tsepitanam israel nunacunapa fiestancuna
chérergan. Tse fiestamanmi Jesuspis Jerusalenta
ewarqan. 2Jerusalenchomi “lishacuna yecuyéanan”
nishgan puncu laduncho juc quita carqan, he-
breu idiomacho Betzata nishgan. Tse quitaqa
pitsqa alarpa chopinchomi cargan. 3 Tse alar-
cunachomi atscaq geshyaqcuna iscaricuyaq: wis-
cucuna, cojucuna, inbaliducuna.  Pecunam tse-
cho shuyayaq yacu cuyurcamoqta. 4 Porqui une
unellatayanmi juc anjel sielupita uramur, yacuta
cuyurcatseq. Tse 6ram punta yecoq caqga ima
geshyapitapis cachacdreq., > Tsechomi juc nuna

quecargan quima chunca puwaq (38) watana
geshyacoq. 6 Tsenam tse nuna jitarécaqgta Je-
sus riquecurnin, y atsca watana geshyaconganta
musyarirnin, queno taporqan:

—¢Cachaqueta munanquicu? —nishpa.

7Qeshyagnam nergan:

—Téte, quitacho yacu cuyurcuptin, manam
pinipis cantsu tse Ora yacuman yacarcamaénanpag.
Nacaquicallaptimi, jucna llalliraman —nir.

8 Jesusnam nerqgan:

—~Canan sharcur, qopiquita aparcur euqui —
nishpa.

9 Tse Oram nuna cachacidrerqan, y qopinta
aparcur, eucorqan. Tse junagga jamacuydnan
junaqmi carqan. 19 Tsemi tse cachacashqa nunata
israel autoridacuna queno niyargan:

—iAununa! ¢Imanirtan canan jamaqui junaqcho
gopiquita apanqui! Tseqa leynintsicpa contranmi
—nir.

11 Peru nunanam nerqgan:

—~Cachacdtsimagnl nunam nimashqa: ‘Qopig-
uita aparcur euqui’ —nir.

12Tseno niptinnam tapuyargan:

—¢Pitaq ‘Qopiquita aparcur euqui’ nishogniqui
nunaqga? —nir.

13 Peru cachacashqa nuna manam
musyarqgantsu ni pi cachacatsishqgantapis, porqui
tsetsica nunacuna tsecho captinmi, Jesus
tsincarergqan. 14 Tsepitanam templuchona tse
nunata Jesus taririrnin, queno nerqgan:

—iCananga cachacashqanam canqui yo! Amana
yape jutsata ruranquinatsu imapis mas peor
mana pasashunequipag.

15 Tsenam tse israel autoridacunaman ewar,
willacorgan cachacdtseqnin nuna Jesus canganta.
16 Tseta jamaqui junaqcho rurecuptinmi, israel
autoridacuna Jesusta wanutsita munarnin
chiquir qaticachéyarqan.™ 17 Peru Jesusqa
pecunata quenomi nerqan:

—Papéniqa ime junagpis uryecanmi. Tsemi
cada junaq nogapis uryeca —nir.

18 Jesus tseno nicuptinnam, tse israel autori-
dacuna masraq wanutsita tirayarqan, manam ja-
magquijunaqcho nunata cachacéatsenqanrecurllatsu,
sinoga “Diosmi Papéni” nir, Dios tuconganre-
curmi.

Jesus willacun poderyoq cashqanta

19 Tsenam Jesus queno nergan: “Rasontam
rasontam niyaq. Diospa Tsurin manam
quiquin munashgantatsu ruran, sinoga Papénin
rurashgancunata ricangantam ruran. Porqui
Papédnin llapan rurashqancunatam tsurinpis
ruranga. 20 Porqui Dios Yayaqa Tsurinta cuyarmi,
quiquin llapan ruranganta ricatsin. Y tsepeq mas
alli cagcunataran ricatsenqa. Tseta riquecurmi,
gamcuna allapa mantsacdcuyanqui. 21 Imanomi
Dios Yaya wanushqacunata cawariratsir, wifie
cawenin goycun, tsenollam Tsurinpis munangan
cagcunata wifle cawenin goycun. 22 Manam
gamcuna pensayandequinotsu quiquin Dios
Yaya pitapis jusganga, sinoga Tsurintam poderta
qoshga nunacunata jusgananpaq. 23 Tserecurmi

* 5:16 Israel nunacunaqga pensayargan jamaqui junagcho imat-
apis rurecuyaptenqa jutsa cashgantam, y Jesus tse nunata ja-
maqui junaqcho cachaquecatsiptinmi, “Jutsatam rurecun” nir
gaticachdyarqan.

llapan nunacuna Diospa Tsurintapis quiquin Dios
Yayatano respetayanqa. Meqan nunapis Diospa
Tsurinta mana respetarnenga, cachamoqnin Dios
Yayatapis manam respetayangatsu.

24 “Rasontam rasontam niyaq. Pipis
willacushgédta wiyacur, cachamaqni Diosman
marcécorqa, wifle caweyoqnam ticrarishqa, y
manam condenasiunman ewanganatsu. Pecu-
naga imeca wanushganpita cawarishqanonam
quecayan. 25 Rasontam rasontam niyad.
Chédramunnam tiempu y Oranam Dlospa tsurin
parlashganta wanushqacuna wiyayénan, y
wiyacogcunana wifiepa cawayénan. 26 Imanomi
Dios Yaya puedeq queninwan imatapis
cawatsin, tsenollam dispunishqa Tsurinpis
puedeq queninwan llapanta cawatsinanpad.
27Tsenollam podernin qoshqa llapan nunacunata
jusgananpaq, porqui péqa Diospita Shamushqga
Nunam. 28 Tse nishqdcunata ama espantacuyeétsu,
porqui chidmongam junagcuna parlashqdcunata
wanushqacuna wiyarirnin, 29 cawariydmunan.
Tsenam que patsacho cawecar, alli ruraq
caqgcuna wiflepaq cawayanga; peru mana alli
rurag cagcunanam, cawariydmonga condenadu
cayananllapagna.

Jesus willacun pi canqanta
30 “Noqaqa manam quiqui munashgitatsu

rura. Dios Yayad nengannollam jusgashaq.
Tsemi noqgaga jusgashaq nunacunata
rurenincunamanno, porqui cachamaqni

Dios Yaya munashgantam rurd, manam
quiquipa munenitatsu. 31 Sitsun quiquipa

fabornilla willacushaq, tse willaconqd manam
ni imapaq sirwinmantsu. 32 Jucmi noqapa
faborniqa willacushqa, y nogqa musyami pe
willacushqanqa noqapaq rasonpa cashganta.
33 Qamcunam nunacunata cachayarqgequi
Juanman tapucoq, y pepis rason caqllatam
nogapaq niyashorgequi. 34 Tseno quecaptinpis,
nogqaga manam wand faborni nunacuna
willacuyénantaraqtsu. Tsetaga yarparatsiyaq
salbacuyanequipaq  Juanpis  willaydshushqa
cayashuptiquim,. 35 Juanqa imeca actsi rupecaq
cuentam carqgan, y willaconqanta wiyarirmi,
juc ratulla shonqiquicuna atsicydrerqan. 36 Peru
Juan willacushqanpitapis mas mejorcunaran can
noga pi cangétapis cdyitsiyashogniqui. Tseqa Dios
Yaya mandamashqan milagrucunata rurangami.
Tse milagrucunam musyatsiyashunqui Dios Yaya
rasonpa cachamashqanta. 37 Y cachamaqni
Dios Yayapis nogapaqmi cdyitsiydshunqui, peru
pe cayitsiyashuptiquipis, manam cdsuyanquitsu,
pe imano cangantapis mana musyarnin. 38 Ni
willaquinintapis manam wiyeta munayanquitsu,
porqui manam creyiydmanquitsu Dios Yayéa
cachamangqanta 3% Qamcunam Diospa palabranta
allapa leyiyanqui, ‘Tsenopam wifie cawetaqa
tarishun’ nishpa. Peru tsechoga noqallapagqmi
willacun. 49 Peru noqata qatimarni wifie caweyoq
quetaga, manam munayanquitsu.

41 “Nunacunapita alabashqa quetatsu manam
nogaga ashi. 42 Y musyami Dios Yaydpa
cuyaquinin gamcunacho mana canganta.
43 Dios Yayd cachamashqa quecaptinpis,

gamcuna manam chasquiydmanquitsu.  Peru
sitsun  pipis quiquinllapeq shamunman,
tsetam si cushishqa chasquiriyanquiman.
4 Qamcunaqa  quiquiquicuna  purallam
alabanaquita ashiyanqui, peru Diosllawan
allicho quedetaga manataq ashiyanquitsu. Tseno
quecar, (Imanoparag hogaman marcdcuyanquiman?
45 Ama pensayétsu Dios Yayapa nopancho noga
shimpiydnaqgta. Jucmi can shimpiyédshogniqueqa:
tseqa Moisesmi, y pe escribishgan leyman
marcéquicayangequim. 46 Sitsun Moises
escribishqancunata céyiyanquiman, noqamanmi
marcicuyanquiman, porqui pe escribishqancu-
nachoga noqapaqmi parlecan. 47 Peru Moises
escribishqanman mana creyiquicar, ¢imanoparaq
parlashqécunaman creyicuyanquiman?” nir.

6

Pitsqa tantallapeqy ishque pescadullapeq mila-
gru
; 7)(Mateo 14.13-21; Marcos 6.30-44; Lucas 9.10-

1 Tsepitanam  Galilea Lamarpa wac
tsimpanman disipuluncunawan Jesus eucorgan.
Tse lamarpa jucnin jutinmi carqgan Tiberias.
2 Qeshyaq nunacunata cachacitsir milagru
rurashqanta riquecurmi, atscaq nunacuna
Jesusta gatiyargan. 3 Tsenam Jesus juc jircaman
witsarcur, disipuluncunawan tsecho técurerqan
yachatsicunanpaq. ¢4 Israel nunacunapa Pascua
fiestancunapaq ichicllanam pishicargan.
> Jesusnam tseman atscaq nunacuna ewaqta
riquecur, disipulun Felipita nergan:

—Que nunacuna micuydnanpaq ¢{mepitaraq tan-
tata rantishun? —nir.

6 Peru tsenoqa nergan “Md, ¢Imash nenga?”
nirmi, porqui Jesusqa musyargannam imano ru-
ranantapis. 7 Felipinam nerqgan:

—Juc nuna puwaq quilla uryapucur
ganangan (ellewan tantata rantirninpis,
manachi tincutsishwantsu cada unu ichic ichic
llamiriyénanllapaqpis —nir.

8 Tsenam disipulun Andres, Simon Pedrupa
waugqin, queno nerqan:

9—Quechomijuc wamrapa capun pitsqga tantan
sebadapeq y ishque ichic ichic pescadun; ¢Peru
imatam que tsicaqpaq tinconga! —nir.

10 Tsenam disipuluncunata Jesus nergan:

—Que nunacunata tatsiyé —nir.

Tse quecayanganchoqa cargan atsca tsampam,
tsemanmi jamacuriyarqan. Pitsqa waranganomi
(5,000) ollqucunalla cayargan. 11 Jesusnam tse
tantata tsarircur, Diosta “Grasias” nicurir, disipu-
luncunata qorgan. Y pecunanam tse jamecaqcu-
nata qarayarqgan. Tsenollam pescadutapis qarar-
qan. Teqfiayanqanyaqmi micuyargan. 12 Tecfiaq
micuriyaptinnam, disipuluncunata Jesus queno
nerqan:

—~Catuyangan paquipi tantacunata elluyé
mana ujunanpaq —nishpa.

13 Pitsqa sebada tantallapitam tselaya
miquicayaptinpis, paquipicunata elluriyarqgan
chunca ishque (12) canasta  juntata.
14 Nunacunanam Jesus tse milagru rurashqanta
riquecur, queno niyarqan:

—jQue nunaga rasonpam que patsaman shamu-
nanpaq caq profeta!™ —nir.

15 Jesusqa musyarerganmi nunacuna reynin-
cuna cananpaq malas chureta munayanganta.
Tsemi jircacunapa yape cuticorgan japallan.

Yacujananpa Jesus purin

(Mateo 14.22-27; Marcos 6.45-52)

16 Tardiydriptinnam, Jesuspa disipuluncuna
lamarman  urdyarqan. 17 Lanchaman
llogacurcurnam, wac tsimpa Capernaum
marcaman eucuyarqgan. Tse Oraga pagasnam
cargqan, y Jesusgqa manam pecunaman
shamorganraqtsu. 18 Tseno euquicayaptinmi,
feyupa bientuptin, lamar lagcheqgsar
gallaquicorqan. 19 Pitsqa quilometrutano
ewecarninnam, Jesusta riquecuyargan yacu
jananpa ewar pecunaman yecurécaqta. Tsenam

mana reqirnin, mantsaquecuyargan. 20Jesusnam
nerqgan:

—iNogam cd. Ama mantsacayétsu!
21 Tsenam lanchaman cushishqa lloqaratsi-
yargan; y rasmi ewecayanganman chériyarqan.

Jesusta nunacuna ashiyan

22 Wardninnam, lamarpa wac tsimpancho
dejayangan nunacunaga cuentata gocuriyarqgan
tse jucllella lanchawan disipuluncunalla
eucuyanganta, y Jesusqa tse lanchaman mana
lloganqganta. 23 Tseno quecayaptinnam, Tiberias
marcapita waquin lanchacunana chdriyarqan.
Tsaq tsechomi Diosta grasias nicurir, nunacunata

* 614 Tsenoqa niyargan Dios une acrashqan Salbadorpagmi.

Teyta Jesus tantancuna qarashqa carqan.
24'Y tsecho Jesusta ni disipuluncunata mana
tarirmi, tse lanchacunaman llogarcur, nunacuna
Capernaum marcaman eucuyarqan Jesusta
asheq.

Cawatsicoq tanta

25Lamarpa wac tsimpanman chérirnam, Jesusta
tsecho taririr, espantacur queno niyarqan:

—Mayestru ¢Imetaq queman chamorqonqui? —
nir.

26 Tsenam Jesus nergan:

—Rasontam rasontam niyaq. Manam
milagrucuna rurashqdta ricayangequirecurtsu
gatirdydmanqui; sinoga pacha junta micutsiyan-
qgaqrecurllam, canan ashiydmanqui. 27 Ama
yarpacachdyétsu pacha miquillapaqqa. Tse
miqueqa ushacaqllam.  Antis, yarpacachiyé
wifie caweman chétsicoq caq miquipaq. Tsetam
Diospita Shamushqga Nuna qoyéshunqui, peta Dios
Yaya acrashqa captin —nir.

28 Nunacunanam niyargan:

—c¢Imacunatataq  tsepenqa  Dios  munan
rurayanita? —nir.

29 Tsenam Jesus queno nerqan:

—Diosqa munan cachamushgqanman
creyicuydnequitam —nir.

30 Tseno niptinnam, nunacuna tapuyargan:

—¢Ima  milagrutataq ruraramunqui tseta
ricarnin nogacuna qamman creyicayamundpaq?
iMéa, Imallatapis rurarami? 31 Tsunyaqcho
quecarmi, une castantsiccuna ‘Mand’ nishqgan
tantata micuyarqan. Tsemi Diospa palabran

queno escribirécan: ‘Sielupita tantatam
nunacunata garargan’™ nir.

32Tsenam Jesus nergan:

—Rasontam rasontam niyaq: Manam
Moisestsu sielupita tantata qoyashorqequi, sinoqa
Dios Yaydmi rason caq tantataga sielupita
cachamun. 33 Dios cachamushgan tantaqa
sielupita shamushqga carmi, jinantin patsacho
nunacunata cawatsenqa —nir.

34Nunacunaman niyarqgan:

—Téte, cananpita witsepana tse tantalldcuna
garecalldyamé —nishpa.

35Jesusnam nerqgan:

—Nogam tse cawatsicoq tantaga cd. Nogaman
shamoq caqgqa manam imepis mallagangatsu,
y nogaman marcdcoq cagga manam ni imepis
yacunangatsu. 36 Peru niyashgagnollam
rurashqdcunata  riquecarninpis, nogaman
creyiyanquitsu. 37 Dios Yaya qomashgancunaga
pi mepis nogamanmi shaydmun y nogaman
shamoqcunataqa manam garqushaqtsu.
38 Porqui noqaga que patsaman shamushqa ca
manam quiqui munashqdcunata rurandpagqtsu,
sinoga cachamaq  Papdnipa  muneninta
rurandpagmi. 39 Cachamagniga manam
munantsu qomashgan nunacuna ni jucllellapis
infiernuman ewaydnanta. Antis péqa munan
juisiu junaqcho llapan gomangan cagcunata
cawaritsimundtam. 40Y Papéniga munan tsurin
cangdta cuentata qocur, nogaman marcicur,

* 6:31 Sal78.24

Wwifiepa cawaydnantam. Pecunatanam juisiu
junaqcho cawariratsimushaq —nir.

41 “Noqaqa sielupita shamushqga tantam ca”
nishqa, captinmi, Jesusta israel autoridacuna,
pacallapa pepa contran parlar, 42 queno
niyarqan:

—iQue Jesusqa Josepa tsurintaq! jPapdninta
mamaninta reqmtsmtaq' ¢Imanirmi ‘Sielupitam
shamushgqa c@’ nimantsic! —nir.

43Tseno niyaptinnam, Jesus nerqan:

—Ama tseno niyanqaqrecur pacallapa contra
parlayétsu. 44 Cachamaq Dios Yaya nunacunata
shonquncunacho mana céyitsiptenga, manam ni
pipis nogqaman shamunmantsu; y nogam juisiu
junaqcho pecunata cawaritsimushaq. 45 Une
profetacunam queno escribiyarqan: ‘Diosmi
llapancunata yachatsenqa’™ nir. Tsemi pipis
Dios Yaya parlashqanta wiyar vyachacorqa,
nogaman creyicuyan. 46 Manam pipis Dios
Yayata ricashqgatsu, sinoga Diospita Shamushqa
Nunallam ricashqa. 47 Rasontam rasontam niyag.
Nogaman marcicoqcunaga Wwifie cawayoqmi
quecayan. 4% Noqgaqa cawatsicoq tantam ca.
49 Une castequicunam tsunyaqcho quecar,
‘Mand’ nishgan tantata micuyarqan. Tse tanta
micurninpis, tse tsunyaqllachomi wanuyargqan.
50 Peru cananga sielupita shamoq tantapaqmi
noqga willecayaq. Tse tanta micoq cagga manam
wifiepatsu wanonga. 51 Nogam sielupita shamoq
tse cawecaq tanta cd. Sitsun que tantata pipis
miconga, wifiepam cawanga. Tse tantaqa

* 6:45 1s54.13

quiquipa etsdmi. Y jinantin patsacho nunacuna
wiflepa cawaydnanpaqmi etsita entregashag.

52 Jesus tseno niptinnam, tse israel autorida-
cuna pifiacurcur, quiquincuna pura queno ninacu-
yargan:

—¢Imanoraq que nuna etsanta micutsiméshun!
—nir.

53 Tsenam Jesus nergan:

—Cayiyamé. Rasontam rasontam niyag.
Diospita Shamushqa Nunapa etsanta mana
micorqa y yawarninta mana uporga, manam
wifie caweta tariyanquitsu. >4 Etsd micoq caqqga
y yawarnl upoq caqga wifiepam cawanga. Tse
nunataga juisiu junaqgchomi cawaritsimushag.
55 Porqui nogapa etsdmi rasonpa micunaqa,
y yawarnimi rasonpa upunaqga. 55 Nogapa
etsd micoqga y yawarnl upoqga, hnogawanmi
jucnolla canqa y nogapis pewanmi jucnolla
cashaq. 7 Noqaqa cawa wifie caweyoq cachamaq
Dios Yayarecurmi, tsenollam nogapa etsa
micoq cagga nogarecur cawayanga. -8 Noqaqa
sielupita shamoq rasonpa caq tantam ca. Une
castequicunam ‘Man&’ nishqan tantata micur
wanuyargan, peru que tantata micoq caqqga
wifiepam cawanqa —nir.

59 Quecunatam Jesus nerqan Capernaum mar-
capa ellucayanan wayincho yachatsicurnin.

Jesusta qatiyannatsu
60 Jesus tseno yachatsicushqanta wiyarirnam,
tse atscaq gatiragqnincuna niyargan:
—Que yachatsiconqanga allapa sasataq. ¢Piraq
tseta wiyarpis cdyinman! —nishpa.

61 Qatiragnincuna tseno nir pifiashqano cayan-
ganta musyarirnam, Jesus nerqan:

—¢Tseta niyanqaqrecurcu pifiacurcuyanqui? 62Y
Diospita Shamushga Nuna nopa canganman
cuticoqta ricarninndqa, ¢imaraq niyanquiman?
63 Diospa Espiritunmi nunataga cawatsin.
Etsanllapitaga @ manam nuna cawantsu.
Que nicayanqaqgqa almequicunapagmi vy
wifle caweyoq caydnequipagmi. 64 Peru
waquinniquicunaga que niyangaqta manam
creylydmanquitsu —nir.  Tseno nergan Jesus
gallananpita patsa waquin atiragnincuna
peman mana creyicuyanqanta musyarninmi,
y meqgan caq traisionananta musyarninmi.
65 Tsepitanam Jesus nerqan:

—Tsemiwaquinniqui mana creyiyadmaptiqui, ni-
yarqoq, ‘Manam pipis nogqaman shamunmantsu,
Dios Yaya shonquncunacho mana cdyitsiptenga’ —
nir.

66 Tse junagpitam atscaq qatiragnincuna Je-
susta jagiricur eucuyarqan. Pewan mananam
puriyarqannatsu. 67 Tsenam tse chunca ishque
(12) disipuluncunata Jesus nergan:

—¢Qamcunapis jaqiraydmanquicu? —nir.

68 Tsenam Simon nishqan Pedru queno nerqan:

—Teyta, ¢pimanraq ewallayashaq?  jQamllataq
parlanqui wifie cawaquipaq! 59 Nogalldcunaqa
gamllamanmi marcaculldyd. Y musyayami Dios
Acrashgan cangequita —nishpa.

70Jesusnam nerqan:

—Qamcunatam chunca ishcaqta (12) acrashqa
cayaq disipullicuna caydnequipaq, y tsepita juc-
niquim quecan diablu —nir.

71 Judaspaqmi Jesus tseno nerqan. Judasqga Si-
mon Iscariotipa tsurinmi carqan. Péqa chunca
ishque (12) disipulunpita quecarninpis, traision-
ananpaqnam quecargan.

7

Jesus Jerusalenman ewan

ITsepitanam jinantin Galilea probinsiapa Jesus
purerqan. Israel autoridacuna wanutsita mu-
nayaptinmi, Judea probinsiamanga ewarqantsu.
2 Israel nunacuna “rémada” niyashqan fiestancu-
nata selebrayéananpaq ichicllana pishicaptinnam,
3Jesusta waugincuna queno niyargan:

—~Quellachoga ama caquitsu. Judea
probinsiamanpis ewecur milagruta ruré
tsechopis  qatirdshogniquicuna  ricaydnanpag;
4 porqui pipis alli reqishga queta munarqa,
manam  pacallapaga imatapis rurantsu.
Yéaquinachi quecunata ruranqui; llapan nunacuna
ricarécaydshuptiqui jucllana rurequi —nishpa.

> Tsenomi waugqincunapis niyargan, Jesusman
mana creyicur. 6 Tsenam Jesus nergan:

—Manaran tseman ewandpaq Oraraqtsu.
Peru gamcuna ewaydnequipagqa ime Orapis
allim. 7 Qamcunataga nunacuna manam
chiquiyashunquitsu, peru noqataga chiquiyaman,
mana alli ruraq cayanqanta niptimi. 8 Tse
fiestaman qamcuna ewayé. Nogaga manaran
ewadtsu, porqui manam ora chdmunraqtsu —nir.

9Tseno nirmi, Galileacho quedacorqan.

Fiestaman Jesus ewan

10Peru waugincuna tse fiestaman jeqariyaptin-
nam, mana pipis reqiydnanpaq, rataquillapa Jesus-
pis ewarqgan. 11 Fiestachonam tsecho autorida-
cuna Jesusta ashiyarqgan:

—¢Mechoraq tse nuna quecan? —nishpa.

12Y tsecho atscaqg nunacunanam quiquincuna
pura Jesuspaq parlarnin, queno niyarqgan: “Péqa
alli nunam” nir  Peru waquincunanam ni-
yargan: “Manam allitsu. Nunacunatam uli-
pan” nir. 13 Tsecho autoridacunata mantsarn-
inmi, nunacuna pacallapa tseno parlayarqan.
14 Selebrecayangan fiesta pullancho quecaptin-
nam, templuman Jesus witsarqan nunacunata
yachatsinanpaq. 15 Yachatsiconqanta wiyarnin-
nam, tse autoridacuna espantacur queno ni-
yarqan:

—c¢Imanoparaq quelaya yachecun, mana estudi-
ashqga quecar? —nishpa.

16 Tsenam Jesus nerqan:

—Manam quiqui munangdcunatatsu yachatsict,
sinoqa cachamaqni parlashgqancunatam.
17 Diospa boluntaninta rure munaq caqga
cuentatam  qocurenga  yachatsicushqicuna
Diospita shamushganta y mana quiquillapita
canganta. 18 Sitsun pipis quiquinpa muneninllata
yachatsiconga, tse nunaga munanga quiquinta
alabayéanantam. Peru cachaqninllata alabayédnanta
munaq cagga rasonpa caqta parlaqmi, y manam
péchoga ni ima uliqui cantsu. 19 Qamcunatam
Moises qoyashorgequi leyta. Y tseno quecaptinpis,
manam ni meqgequi tse leyta cumpliyanquitsu.
iY jananmanpis, wanutsiydmetaran munayanqui!
—nir.

20 Jesus tseno niptinnam, tse nunacuna queno
niyarqan:

—¢Pitag wanutsishiniquita munan?  Supémi
gamchoqga yachan —nishpa.

21Jesusnam nergqan:

—~Claru parlaquichoqa, jucta rurecongdmi
gamcunata mantsacdtsiydshunqui. 22 Masqui
yarpaye: Moisesmi mandayéashorgequi
sefialacuydnequipagqga y qamcunanam ollqu
wamrata sefialayanqui jamaqui junaq quecapt-
inpis. Tse costumbreqa une awiliquicunapita
patsam, manam Moisespitaraqtsu. 23 Si gamcuna,
tse mandamientuta cumplita munarnin, jamaqui
junagchopis lullu wamrata sefialayanqui,
¢imanirtaq noqapita pifiacurcuyanqui, geshyaq
nunata jamaqui junaqcho cachacératsipti? 24 Ama
manaraq alli aberwashpa acusayamétsu, antis alli
cuentata gocuricur imatapis cabeqman jusgayé
—nir.

Jesucristu willacun mepita canqanta

25Tsenam Jerusalencho tdragwaquin nunacuna
tapunacur, queno ninacuyarqgan:

—¢Manacu que nunaga wanutsiydnanpaq
ashicayanqan nuna? 26 jCananga mana
mantsacushpataq llapan nunacunata yachatsin,
y manataq ni pi ima nintsu! Rasonpa Dios
Acrashgan canqantatsuraq autoridanintsiccuna
musyariyashqa! 27 Peru noqantsicqa que Jesus
me marcapita cangantapis musyantsicmi.
Rasonpa Dios Acrashgan captenqa, manam ni
pi musyanmantsu mepita cangantapis —nishpa.

28 Tseta wiyecurnam, templucho vyachat-
siquicarnin fuertipa Jesus queno nicorgan:

—iTsepenqa (amcuna reqiyamanquichi, y me
nuna cashqgatapis musyayanquichi! Manam
noqaqga quiquipa munenipitatsu que patsaman
shamorqo, sinoqa rasonpa caqta parlacoq Diosmi
nogataqa cachamashqa. Peru petaga manam
gamcuna reqiyanquitsu. 29 Nogaqga peta reqimi,
pepita shamushqa car. Y pemi cachamashqa que
patsaman shamunépaq —nir.

30 Jesus tseno niptinnam, munayargan presu
tsarita. Peru dran manaraq chaptinmi, mana ni pi
almitiyargantsu tsarita. 31 Tsenam tsecho atscaq
nunacuna jesusman creyicur, queno niyargan:

—Dios Acrashgan shamorqga, jmananachi que
nunapita mas milagrucunata ruranmannatsu! —
nir.

Jesusta presu tsarita munayan

32 Nunacuna tseno niyashqanta fariseucuna
wiyarirninnam, mandacoq caq saserdoticuna
y fariseucuna templupa wardiancunata
cachayargan Jesusta presuyidnanpaq. 33 Tsenam
Jesus queno nerqgan:

—Ichicllanam gamcunawan carishagq.
Tsepitanam cachamaqgniman cuticushag.
34 Ashiydmanquim, peru manam tariydmanquitsu;
y noga cangamanga manam  shamita
puediyanquitsu —nir.

35 Tseno niptinnam, tse autoridacuna
tapunacur queno ninacuyarqgan:

—¢Metaraq ewanga mana tarinantsicpaq?
¢Mana Israel caq marcancunacho téraq

marca mayintsiccunamantsuraq ewanga
tse mana israel caqcunata yachatsinanpaq?
36 ‘Ashiydmarninpis, manam tariydmanquitsu, ¥y
noga cangamanqga manam chaydmunquitsu’ nintaq.
¢Ima ninantaraq tseno nimantsic? —nir.

Fiesta ushanan junagq Jesus yachatsicun

37 Tse fiestapa wushanan junaqmi mas
somatsishqa cargqan. Tse junaqchonam Jesus
sharcur, fuertipa queno nergan:

—Pipis yacunarga, nogaman shamutsun yacu
upoq. 38 Diospa palabran nenqannomi, noqa-
man marcdcoq shonqunpitaqa, imeca mayunoraq
cawatsicoq yacu yarqunga —nir.

39 Tsetaga Jesus nergan Santu Espirituta
peman creyicogcuna chasquiydnanpaqmi, porqui
sieluman Jesus manaraq cutirninmi, creyicoqcu-
naman Santu Espiritunta cachamorganraqtsu.

Jesucristu yachatsiconqanta wiyar nunacuna
raquicacuriyan

40 Jesus tseno nenganta wiyarirnam, nunacuna
queno niyarqan:

—iQue nunagqa rasonpam shuyacongantsic pro-
feta! —nir.

41 Waquincunanam niyargan:

—Queqa Dios Acrashganmi —nir.

Peru waquincunanam niyarqan:

—iGalilea marcapitaga manachi Dios Acrashgan
canmantsu! 42 ;Manacu Diospa palabran es-
cribirécan Dios Acrashqanqa Davidpa castanmi
canga, y pepa marcan Belenpitam canqga! —
nishpa.

43 Perecurmi nunacuna mana acuerdu carnin,
ishqueman raquicacuyarqan. 44 Tsemi waquin-
cuna munayargan presu apaquita, peru manam
ni meqanpis almitiyarqantsu tsarita.

Autoridacuna Jesusman creyiyantsu

45 Tsepitanam templupa wardiancunaqa
mandacoq caq saserdoticunaman y fariseucu-
naman cutiriyarqan. Pecunanam tapuyarqan:
—¢Imanirtaq apaydmorqgonquitsu? —nishpa.

46 Wardiacunanam niyarqan:

—iManam pipis tse nuna parlangannoqa par-
lantsu! —nir.

47Tsenam fariseucuna niyargan:

—¢Qamcunapis ulicushganmancu creyi-
curiyarqonqui? 48 ;Acasu mandacogcuna o
fariseucuna peman creyiyancu! 49 jUpacunallam,
leynintsicta mana alli musyar, pemanga creyir,
maldisishqa quecayan! —nir.

50 Puntata paqasllapa Jesusman ewaq
Nicodemupis tsechomi quecargan. Pemi queno
nerqan:

51—;Manataq Moises escribishgan leynintsiccho
nimantsictsu juc nunapa rureninta y parleninta
manaraq musyarqa condenanapaq! —nir.

52Tsenam nicurcuyargan Nicodemuta:

—¢Qampis  Galileapeqchi canqui! Masqui
Diospa palabranta alleq leyi. Profetaga manam
Galileapeqtsu canqga —nir.

53 Tseno nirirnam, cadaunu wayincunaman
cuticuyarqgan.

Lluta pulicoq warmita Jesus perdonan

1 Peru Jesusqa Olibus nishgan jircamanmi eu-
corgan. 2 Waraninam qoya goyallana cutirergan
templuman. Y tseman nunacuna ellucariyaptin-
nam, Jesusqga tecur yachatsicorqgan.

3 Tsemannam ley yachatsicoqcuna y fariseu-
cuna ewayarqgan, juc warmita aparcur. Tse
warmitash tariyashqa caydnaq jucpa qowanwan
punuquicaqta. Tsenam tse warmita chopincuna-
man shécatsir, 4 Jesusta niyarqan:

—Mayestru, que warmitam tariyarqon jucpa
gowanwan punuquicaqta. > Moises escribishgan
leychomi mandaydman tseno ruragcunataqga
tsampir wanutsiyandpagq. Y gamga ¢imataq
ninqui? —nir.

6 Tsenoga tapuyarqan Jesusta pantatsita
munarninmi, llutanta parlecuptenqa, tsepa
acusaydnanpaq. Peru Jesusqa pucticurmi allpacho
dedunwan escribicorqan. 7 Y allapa tapupar
acusecuyaptinnam, puctirécanqanpita Huquircur
nerqan:

—Megequipis mana jutsayoq caq, que warmita
puntata gompecuyé —nir.

8 Tseno nirirnam, yape puctircur, allpacho jina
escribicorgan. 9 Peru Jesus tseno nicuptinnam,
consensiancuna acusaptin, auquinpita
gallecur jucllellapayan ullur ullur eucuyarqgan.
Eucuyaptinnam, chopincunaman shéatsiyangan
warmillawanna Jesus quedarergan. 10 Tsenam
Jesus sharcur warmita nerqan:

—Mame, ¢metaq acusayashoqnlqulcuna' ¢Manacu
ni meqan condenayéshorqonqui! —nir.

11Warminam nergan:

—Manam, Téte —nir.

Jesusnam nerqan:

—Ni nogapis manam condenaqtsu. Canan eu-
cur, amana yapeqa jutsata ruranquinatsu —nir.,

Jesusqa actsi cuentam

12 Tsepitanam nunacunata Jesus yape yachat-
sirnin, nergan:

—Nogagqa actsi cuentam ca nunacunapaq. No-
gata qatimaqcunaga manam pagaschononatsu
puriyanqa, sinoga, actsicho pureqnomi
cawayanga —nir.

13 Tsenam fariseucuna queno niyarqan:

—Qamgqa quiquiquipa faborniquillam parlan-
qui. Tseminenqequeqa mana niimapaq balintsu.

14Jesusnam nerqan:

—~Quiquipa fabornilla parlaptipis, nishqdqga
rason cagmi. Porqui noga musydmi mepita sha-
mongdta y meman eucundta. Peru gamcunaqa
manam musyayanquitsu mepita shamushqata

ni meman eucunatapis. 15 Qamcunaqa
quiquiquicunapa yarpeniquicunallapitam
]usgayanqul Nogaga manam ni pitapis
jusgatsu. 16 Sitsun jusgaciiman, nogaqga

nunacunapa rureninmannomi  jusgaman,
porqui noqaqa manam japalldtsu jusga,
sinoga cachamaqni Dios Yayawanmi jusgaya.
17 Leyniquicunachomi queno escribirécan:
“Ishcaq testigucuna jucllellata parlayaptenqa,

tse parlayashqancuna rasonpa caqmi”® nir.
18 Nogagqa pi cangatapis rason caqgllatam willayag;
y cachamaqni Papdnipis pi cangatam rason
caqllata musyatsiyashunqui —nir.

19 Tsenam niyargan:

—¢Mechotaq papéniqueqa quecan? —nir.

Jesusnam nerqgan:

—Nogata ~manam  reqiyamanquitsu, ni
Papanitapis manam reqiyanquitsu. Sitsun noqgata
reqiydmanquiman, Papdnitapis reqiyanquimanmi
—nir.

20 Tseno nirmi, Jesus yachatsicorgan templu-
cho, gelle winana cajapa laduncho quecar, y
manam ni pi Jesusta presu tsariyarqantsu, Oran
manaraq chaptin.

“Ewanqdmanga, manam eweta puediyanquitsu”

21 Tsepitanam Jesus yape queno nerqan:

—Noqga eucushaqnam, y ashiydmanquim, peru
jutsequicunacho wanucurmi condenadu cayan-
qui. Y eucushgdmanga manam shamita puediyan-
quitsu.

22 Tsenam tse autoridacuna quiquincuna pura
queno ninacuyarqgan:

—Eucushqanmanga manash eweta
puedishuntsu. ¢Quiquintsurag wanutsiquicongal!

—nir.
23Jesusnam nerqgan:

—Qamcuna que patsallapitam cayanqui. No-
gaqa sielupitam cid. Qamcunaqa que patsacho
caqllapagmi yarpacachdyanqui, peru nogaga rara
sielupita cagqcunapaqmi yarpacachd. 24 Tsemi

* 8:17 Dt19.15

niyarqoq, ‘Jutsequicunachomi wanuyanqui’ Y
rasonpam, Noga Cangita® mana creyerqa, wa-
nurnin condenadu cayanqui —nir.

25 Tsenam niyarqan:

—¢Pi cangequitataq gqamga creyicunqui? —nir.

Jesusnam nerqgan:

—Pi cangatapis niyarqoq qallanqgéapita patsam.
26 Noga jusgueta munayapteqga atscam can
niydnaqgpaq. Peru manaran tseno rurashaqraqtsu.
Unicoga rasonpa caq Papanipita wiyangallatam
nunacunata willarishaq —nir.

27 Peru pecuna manam ciyiyarqantsu Dios Yaya-
paq Jesus tseno parlanganta. 28 Tsemi Jesus
nerqan:

—Diospita Shamushga Nunata sharcaratsir-
ran,T cuentata qocuriyanqui noqa pi cangita, y
quiquillapita imatapis mana rurashqgéta, sinoqa
Dios Yaya yachatsimashqganllata parlashgata.
29 Cachamaq Papéniga nogawanmi quecan,
y manam japallata jagimantsu, porqui pe
gustangantam nogaqa imatapis siempri rurd
—nir.

30Jesus tsecunata niptinnam, atscaq nunacuna
peman creyicuyarqan.

Jesus cayitsicun Diospa wamrancuna picuna
cayanqganta

31 Tsenam peman creyicushqa caq autoridacu-
nata Jesus queno nerqan:

*
8:24 Tsenoqa nin ‘Noqa Dios Acrashgan cangata’ ninantam.
T 8:28 Cruscho sharcaratsirran musyayanga.

—Sitsun yachatsicushqécunata cédsucur siempri
cacuyanqui, rasonpa disipuliicunam ticrariyan-
qui. 32 Tsenam rason caqta musyariyaptiqui, tse
rason caq librariyashunqui —nir.

33Pecunanam queno niyargan:

—Noqgacunaga une Abrahampa castancunam
cacuya, y manam imepis ni pipa esclabuntsu
cayashqa. ¢Imanirtaq qamga niyamanqui ‘Librinam
cayanqui?’ —nishpa.

34Tsenam Jesus queno nerqan:

—Rasonpam rasonpam niyaq: Jutsa ruraqcu-
naqa jutsapa esclabunmi cayan. 35 Papéninpa
wayinchoqa tsurinmi mandacur imeyaqpis tdran,
esclaboga eucoqllam. 36 Tsemi Diospa Tsurin
librayéashuptiqueqa, rasonpa librina ticrariyanqui.
37 Musyami une Abrahampa castan gamcuna
cayangequita. Tseno quecarpis, yachatsicushqa
mana qamcunapaqno captinmi, wanutsiydmeta
munayanqui. 38 Noqgaqga Dios Yayapa nopancho
yachacushqdcunatam willayaq. Tsenollam gam-
cunapis Tétequicunapita wiyayashqequillata ru-
rayanqui—nir.

39Jesus tseno niptinnam, pecuna niyarqan:

—Une Abrahammi noqgacunapa tetdcunaqa —
nir.

Jesusnam nerqgan:

—Abrahampa willcancuna carnenqga, pe por-
tacongannomi portacuyanquiman. 40 Peru gam-
cunaqa wanutsiydmetam munayanqui, Diospita
wiyashqa rason caqta willayapteqpis. Abra-
hamga manam imepis tseno mana allita rurar-
gantsu. 41 Tétequicuna rurashgancunatam gamcu-
naga rurayanqui—nir.

Tsenam pecuna niyarqan:

—Nogacunaga manam jitapuqui wamracu-
nanotsu cayd. Noqacunapa Tetdcunaqga japallan
Diosmi—nir.

42Tsenam Jesus nerqan:

—Dios  tétequicuna  captenga, nogatam
cuyaydmanquiman; porqui noqaqa Diospita
shamushqa carmi, que patsacho queca.
Manam quiquipa munenillapitatsu shamorqo,
sinoga Diosmi cachamashga. 43 ;Imanirtan
parlashqécunata cdyiyanquitsu?  Cdyiyanquitsoqa,
yachatsicushqata mana wiyarmi. 44 Qamcunapa
tétequicunaga diablum. Pepa carmi, gustunta
ruraquicayanqui. Unepita patsam diabloga
asesinu carqan. Mana rasonpa cagcuna
gustaptinmi, péchoga ni ima rasonpa caq
cantsu. Uliquillata parlarmi, imeca badulaqui
nunano quecan. Péga allapa ulim; tsemi
nunacunatapis ulicatsin. 45 Tsemi nogqataqa
rasonpa caqta parlaptipis, creyiydmanquitsu.
46 ;Meqgequicunapis noqa jutsa ruraq cangdta,
ma nicaydmeé? Rasonpa caqta parlecapti,
¢Imanirtaq  creyiydmanquitsu? 47 Diospa
caqgcunaga wiyacuyan Dios parlashqantam; peru
gamcunaga manam wiyacuyanquitsu, porqui
manam Diospatsu cayanqui —nir.

Manaraq Abraham yuriptinmi, Cristoqa car-
qanna

48 Tsenam tse autoridacuna queno niyargan:
—Qamga samaria nunam canqui. Rasontam

supémi qamchoqa yachan niyarqoq —nir.
49Jesusnam nerqgan:

—Manam supéyoqtsu cd. Antis noqaqa Papénita
respetarmi, presisaqpaq churd; peru gamcunaga
nogata manam respetaydmanquitsu. >0 Manam
quiquiga ashitsu nunacuna alabaydmadnanta.
Jucmi munan noqata alabaydmadnantaqa. Tseqa
rasonpa caq jusgacoqmi. 5! Rasontam rasontam
niyaq: Yachatsicushqéata wiyacur cdsucoq caqqa,
mananam imepis wanongatsu —nir.

52Tsenam tse autoridacuna queno niyargan:

—iA ya, cananmi si cuentata qocuriya supéyoq
caquicangequita! Téta Abrahampis y une pro-
fetacunapis llapanmi wanuyarqgan. ¢Imanopataq
gamga ninqui ‘Yachatsicushqgata wiyar cdsucoq
cagga, manam imepis wanongatsu!’ nishpa.
53 sAcasu une téta Abrahampeq mas puedeqcu
gam canqui! Péqa wanushqam, y profetacunapis
llapanmi wanuyashqga. ¢Qamga pi cangequitataq
creyicunqui! —nir.

>4Jesusnam nerqan:

—~Quiquilla puedeq cashqgata alabacuptiga,
manam ni imapaqpis balinmantsu. Nogapaqqa
Papanimi puedeq cashqgata musyatsicun. Pepagmi
gamcuna ‘Diosnimi’ niyanqui. 55 Qamcunaqa
manam peta reqiyanquitsu, peru nogaqa
reqimi. ‘Manam reqitsuy’ niyarniqueqa,
gamcunano ulichi cdman; peru noqaga reqimi,
y parlashgantam césucii. 56 Une tétequicuna
Abrahammi cushicorgan, que patsaman
shamunéata musyarnin. Y shamuptindqa, masran
cushicorgan —nir.

57Tsenam tse autoridacuna queno niyargan:

—Qamga manaran pitsqa chunca (50) watay-
oqraqpistsu canqui. ¢Imanopataq téta Abrahamta
reqinquiman cargan! —nir.

58 Jesusnam nerqan:

—Rasontam rasontam niyaq: Noqgaqa Abra-
hampis manaraq captinmi quecarqina.t

59 Tseno nicuptinnam, pifiacurcur Jesusta
wanutsita munarnin, rumicunata tsariyarqgan,
peru Jesusqga tsincarerqanmi. Tsepitanam
templupita yarqurir, eucorqan.

9

Jesus cachacdtsin yuriquininpita wiscuta

1 Callipa pasarécarnam, yuriquininpita wiscuta
Jesus tarergan. 2 Tsenam Jesusta disipuluncuna
tapuyarqgan:

—Mayestru, ¢/imanirtan que nuna wiscu yuri-
cushga? ¢Tétanpa, mamanpa jutsanrecurcu, o
quiquinpa jutsanrecurcu?

3Jesusnam nerqgan:

—Manam quiquinpa ni papéninpa ni
mamadninpa jutsanrecurtsu que nuna Wwiscu
yuricushqa, sinogqa Dios allapa puedeq
canganta que nunacho ricatsicunanpagmi
4 Que patsacho cangdyaqqa junaq cuentachono
carmi, cachamaqnipa muneninta rurashaq.
Paqas chédramuptinnam, pipis ima ruretapis
puedenqgatsu. 3> Que patsacho quecanqédyaqqa
llapan nunacunapa actsin cuentam cd —nir.

¥ 8:58 “Quecargdna” ninanga, “Diosmi cd” ninanmi hebreu id-
iomacho. Ex 3.14.

6 Tseno nirirnam, patsaman toqgarir, toqanin-
wan mituta rurarir wiscupa nawinta lagarerqan.
7Tsepitanam nergan:

—~Canan ewar Siloe nishqgan quitacho
paqacarami —nir. (“Siloe”  ninanga
“Cachamushqa” ninanmi.)

Tseman ewar pagacurirnam, riquecarna cutir-
erqan. 8 Marca mayincunanam y wiscu® can-
ganta reqgegnincunanam sanuna quecaqta ri-
carnin, queno niyarqgan:

—¢Manacu queqa llimushnata mafacur técoq
nuna? —nir.

9Waquincunanam “Aumi, pemi” niyargan.

Juccunanam niyarqan:

—Manam petsu. Peru pe ricoqllam —nir.

Quiquin nunanam nergqan:

—Aumi. Nogam ca —nir.

10 Tsenam queno tapuyargan:

—¢Imanopataq cananga ricanquina? —nir.

11Penam nergan:

—Jesus jutiyog nunam mituta rurecur,
nawiman lagecamorqgan. Tsepitanam nimargqan,
‘Siloe quitaman ewecur, paqacuriqui’
nishpa. Ewar paqacuriptinam, nawilla
ricachacaramorgan —nir.

12Nunacunanam queno tapuyargan:

—¢Mechotan tse nunaqga quecan? —nir.

Penam nerqan:

—Manam musydatsu —nishpa.

Fariseucuna tapupdyan tse cachacdrishqa nunata

9:8 Mas une caq escribishqacunachomi “llimushneru” nin.

13 Tsepitanam fariseucunaman tse
cachacérishqa wiscuta apacuyarqan, 14 porqui
mituta rurecur wiscuta Jesus cachacatsishgan
junagqa jamaqui junaqmi cargan. 15 Tsenam
fariseucuna yape tapuyargan imanopa
cachacashqa canganta. Nunanam queno nerqan:

—Jesusmi mituta nawiman lagecamorgan.
Paqacuriptinam, nawi ricachacaramorqan —
nishpa.

16 Tsenam waquin fariseucuna niyargan:

—Tse cachacétsishogniqui nunaga manam
Diospitatsu canman; porqui Diospita carnenga,
jamacunantsic junaqtam respetanman —nir.

Peru waquincunanam queno niyargan:

—]Jutsasapa nuna carnenga, ¢imanopam tseno
milagrucunata ruranman? —nir.

Tseno ninacurmi, quiquincuna pura mana
acuerdutsu cayargan. 177Y yapenam tse nunata
queno tapuyarqan:

—Qamgqa, dimatag  ninqui  nawiquita
cachacéatsimogpaq? —nir.

Nunanam nerqgan:

—Tse nunaqa profetam —nir.

18 Tse autoridacuna manam creyiyargantsu tse
nuna wiscu cashqanta y cachacashqana can-
ganta asta tétanta mamanta gayatsiyanqanyag.
19 Chériyaptinnam, queno tapuyarqgan:

—¢Que nuna wamrequicunacu?  ¢Rasonpacu
wiscu yuricorqan? (Y cananga imanopataq ri-
can? —nir.

20 Tsenam tétan y maménin niyarqan:

—Aumi. Noqgacunapa wamrdcunam. Wiscum
yurergan. 21 Peru cananga ¢imanoparaq nawin-
lldcuna rican? Manam nogacunapis musyayatsu
piraq cachacatsicushqa. Quiquinta tapullayé; péqa
poqushga nunanam. Quiquin willayashi —nir.

22 Tse autoridacunata mantsarninmi tsenolla
niyarqan, porqui puntatam tse autoridacuna
queno acuerduta rurashqa cayarqgan “ ‘Jesusta
Dios Acrashqganmi’ neqtaqa pitapis ellucanantsic
wayipitam garqurishun” nir. 23 Tseno captinmi,
tse cachacashqa nunapa papinin mamaénin queno
niyashqga cayargan, “Poqu nunanam; quiquinta
tapullayé” nir.

24 Tsenam tse wiscu queninpita cachacashqa
nunata yape gayarir, queno niyargan:

—iDiospaqrecur rason caqta willaqui! Noqacu-
nam musyaya tse nunaga jutsasapa canganta —
nir.

25 Nunanam nergan:

—¢Jutsasapatsuraq 0 manatsuraq? Manam
musydtsu, peru imallatam musydqa wiscu
quenipita cachacatsimashqganllatam —nir.

26 Tseno niptinnam, “¢Imatataq  Jesus
rurashorqonqui nawiqui cachacdnanpaq?” nir,
yape tapuyarqan.

27Penam queno nerqgan:

—Willayarqognam, peru manam
casuyamarqonquitsu. ¢Imanirtaq yapecuryan
tapupayamanqui, 0 qamcunapis pepa

disipuluncuna quetacu munayanqui? —nir.

28 Tseno niptinnam, fariseucuna insultar ni-
yargan:

—iQamchi pepa disipulonga canqui!
iNogacunaqa Moisespa disipuluncunam cacuya!
29 Noqacunaga musyayami Moisesta Dios
parlapashqanta. Tse nunaqa ¢piraq cacunpis?
Manam musyaydpistsu mepita shamushqgantapis
—nir.

30 Tsenam queno nerqan:

—Espantacullimi me nuna cangantapis
mana musyayangequita, peru noqalldtaqa
pemi ricachacaratsimarqon. 31 jMusyantsictaq
jutsasapacunataga Dios mana wiyanganta!
Mandacushgancunata ruragcunallatam y cuyar
adoragnincunallatam Diosqa wiyan. 32 Manam
ni imepis wiyashqgatsu cantsic noqallatano wiscu
yuricushqa nunata pipis cachacdtsishqganta.
33 Diospita shamushga mana carga, manam
quecunata rureta puedinmantsu —nir.

34 Tse nishganta wiyecurnam, queno nicurcu-
yargan:

—iQamga yuriquiniquipita patsam jutsasapa
canqui! Tseno quecar, ¢imanopam nogacunata
yachatsiydmanqui! —nir.

Tsenomi ellucaydnan wayipita qarquriyargan.

Mana creyicoqcuna wiscu cuentam cayan
35 Tse nunata qarquyashqanta Jesus

musyarerqanmi. Y pewan toparirmi, queno
nerqan:

—¢Diospita Shamushga NunamanT
marcdcunquicu? —nir.
36 Nunanam nerqgan:

T 9:35 Waquin une escrituracunacho “Diospa tsurin” nin.

—Téte, ipitan  tse nunaga peman
marcdculldndpaq? —nir.

37Jesusnam nerqgan:

—Peta ricashqanam canqui; nogam cd, canan
gamwan parlecaq —nir.

38 Nunanam Jesuspa nopanman gonquriquicur,
nergan:

—Teyta, qamman creyicullami —nishpa.

39Jesusnam nerqgan:

—Nogam que patsaman shamushga cd nunacu-
natajusgandpaq. Noqgarecurmi, wiscu cuenta que-
cagcuna cdyicuyanqa, peru yachaq tucogqcunanam
wiscu cuenta ticrariyanga —nir.

40 Tsecho pewan quecayaq fariseucunanam Je-
sus nishqanta wiyarir, queno niyargan:

—¢Qamga pensanqui nogacuna wiscu cuenta
cayangdtacu? —Nnir.

41 Jesusnam nerqgan:

—Sitsun wiscu cuenta cayanquiman, manam
jutsequicunapita culpayoqtsu cayanquiman;
peru nogacunaga manam wiscunotsu cayéa
niyangequirecurmi, jutsequicunapita culpayoq
caquicayanqui—nir.

10

Ushancunapa alli mitseqnin

1 «“Rasontam rasontam niyaq: Ushacunapa
canchanman pipis puncunpa mana yecur,
ladupa yecoqga suwam y ranchadormi. 2 Peru
puncunpa yecoqqa Ushacunapa mitseqninmi.
3 Mitseq yecunanpagmi puncuta quichan
tdpacoq. Tse mitseqnin parlaptinmi, Gishancunapis

reqgiyan; y Ushancunata jucllellapayan jutinpa
jutinpa gayarmi, canchanpita  jorqan.
4 Llapan Ushancunata jorqurirnam, tushancunapa
puntancunata ewan. Parlashqganta wiyarninmi,
Ushancuna qatiyan. > Peru mana reqishqan
nunataqa manam nunca gatiyantsu.  Antis
mantsacarmi, coricuyan; porqui manam
reqiyantsu tse nunapa shiminta” nir.

6 Tseno nirmi, Jesus iwalatsiquipa yachatsi-
corqan. Peru pecuna manam cdyiyarqantsu tse
yachatsicushgan ima ninan canqganta.

Jesucristoqa alli mitsicoq cuentam

7 Tsemi yape yachatsicurnin, Jesus nerdgan:
“Rasontam rasontam niyaq: Noqadga Ushacunapa
canchanman yecuna puncu cuentam Cca.
8 Manaraq noga shamupti punta shamoqcunaqa
llapanpis suwan y ranchadormi cayarqan;”
y manam parlayashqantapis Ushacuna
wiyayarqantsu. 9 Noqaqa imeca canchaman
yecuna puncu cuentam cd; y pipis tse
puncupa yecorga salbacongam. Y yecurnin
yarqurirninpis, alli pastuta ushacuna tareq
cuentam canqa.

10 “Suwacoqga  shamurmi, Ushacunata
apacurnin wanutsir ushacdaratsin; peru nogagqa
shamushq@ nunacunata wifiepa cawatseqmi.
Tsemi imepis Diosta cdasucur, cushi cushina
cawayanqga. 11 Alli caq mitseq cuentam nogaqga
cd. Y alli mitseqqga Ushancunarecorqa wanurpis
wanurinmanmi. 12 Peru gellellapaq mitsipédcoqqa

* 10:8 Quecho parlan “Diospagmi willaci” nir, ulicogcunapadg.



SAN JUAN 10:13 liv SAN JUAN 10:21

mana quiquinpa tishan captinmi, atoqt shamoqta
riquecurnin, Ushacunata dejaricur ewacun.
Atogqnam Ushacunaman chécur tsarita munar,
witsicacharcun. 13 Tse nunaqa qellellapaq
mitsipdcushqa carmi, Ushacunapaq mana imapis
gocushpa jagiricur ewacun.

1415 “Alli mitseq cuentam nogaga Cca.
Imanomi Papédnl nogata reqgiman y nogapis
Papénita reqi, tsenollam noqapis TUshdcunata
reqi; y pecunapis nogapa carmi, reqiyaman.
Ushdcunarecurmi nogaga wanushag. 16 Mas
Ushécunapis capamanmimanaraq que canchaman
ellucayamushgacuna;  presisanmi pecunatapis
pushamuna. Parlashqdcunata cdyiyangam.
Tsenam juc canchallachona cayanqa; noqallam
mitseqnincuna cashag.

17 “Nunacunapaqrecurmi noga wanushaq y
cawarimushaq. Tserecurmi Dios Yaya cuyaman.
18 Quiqui munaptimi, wanutsiyimanga, manam
pecuna munarnintsu. Munarinéllam wanipis, y
munarindllam cawarimipis. Tseno cananpagmi
Papani mandamashqa” nir.

19 Jesus tseno niptinnam, tse autoridacuna
mana acuerdu carnin, yape quiquincuna pura
ishqueman raquicacuriyarqan. 20 Atscaqmi
queno niyarqan:

—¢Imapagnataq parlangantapis wiyayanqui?
Péga supépa munenincho carmi, pasepa
locuyécurishga —nir.

21'Waquincunanam niyargan:

T 10:12 Riqué notata Mt 10.16.

—Supéyoq carga, manam tseno yachatsicun-
mantsu.  /jAcasu wiscucunapa nawinta supé
cachacdtsinmancu? —nir.

Jesusta qgompeta munayan

22Jerusalen marcachomi selebrecayarqan Tem-
plupa aniversariun fiestata. Tseqa tamya tiem-
puchomi quecarqgan. 23 Tsechonam templupa Sa-
lomon nishgan coredornincho Jesus puricargan.
24 Tsenam autoridacuna Jesusman jiruroq ellu-
carir, queno niyargan:

—¢Imecamayaqtaq que yarpacachéllacho
catsiydmanqui? Qam Dios Acrashgan carnenga,
ma canan claru willecaydmé —nir.

25Jesusnam nergqan:

—Willayashqanam cayaq, peru @amcuna
manam creyiydmarqgonquitsu. Papanipa
poderninwan milagrucunata rurangami
musyatsiyashunqui noqa pi canqdta. 26 Peru
gamcunaga manam creyiydmanquitsu, porqui
manam Ushdcunatsu cayanqui. 27 Parlanqgdtam
ushdcunaga wiyayan. Pecunatam noqga red;i,
y pecunam nogata qatiydman. 28 Noqaqa
wifie cawaquitam qoshaq, y manam imepis
jipaquiman ewayangatsu, y manam ni pi
podernipita gochimangatsu. 29 Nunacunata
qgomaq Papéniqa llapanpitapis mas puedeqmi.
Y Papénipa poderninpita manam ni pi qochita
puedenganatsu. 30 Dios Yaya y noga jucllellam
caya —nir.

31 Tseno nicuptinnam, tse autoridacuna ru-
mita yape tsariyarqan Jesusta gqompar wanut-
siydnanpagq. 32 Tsenam Jesus nerqan:

—Papénipa poderninwanmi nopequicunacho
atsca shumaq milagrucundta noqa rurashqa ca.
¢Megan milagru ruranqapltataq canan gqamecuna
gompaydmanqui? —nir.

33 Pecunanam niyargan:

—Manam ni meqgan shumaq milagru rurashqe-
quipitatsu qompayashgequi; sinoga Diospa con-
tran parlaptiquim, porqui qamga nunalla que-
carmi, jDios tucunqui! —nir.

34Jesusnam nerqan:

—Leyniquicunachomi queno escribirécan:

‘Nogam nerqi gamcunagqa dioscunam cayanqui’™
nishpa. 35 (Diospa palabranga rasonpa carmi
siempri cumplicanqa.) Si tsepin palabranta
chasquicogcunata Dios nergan ‘dioscunam
cayanqui’ nishpa, 36 gamcunaqga, ¢imanirtaq
Dios acramar que patsaman cachamashqa
quecaptin ‘Diospa tsurinmi cd’ niyapteq, ‘Diospa
contranmi parlecan’ niydmanqui? 37 Papani
mandamashgancunata mana ruraptiga, amapis
creyiyamétsu, 38 peru pe mandamashgancunatam
noga rurecd. Tseminogata mana creyiydmarnipis,
milagrucunata rurashqarecur creyicuyé. Tseno
creyicurmi, cdyiriyanqui noqacho Dios Yaya
canganta y pécho noga cangéta —nir.

39 Jesus tseno niptinnam, yape presu tsarita
munayargan, peru safarmi pecunapita eucorqan.

40 Tsepitanam yape Jordan mayupa wac tsim-
panman eucorgan. Mas puntatam tsecho nunacu-
nata Juan bautisarqan. Tseman chéarirnam, tsecho

* 10:34 Sal82.6

quedacorgan. 4! Tsemannam atscaq nunacuna
ewayarqan, queno ninacur:

—Bautisacoq Juanga manam ni ima milagru-
cunata rurarqantsu. Peru Jesuspaqqga rasonpa
caqtam willacushga —nishpa.

42 Y atscag nunacunam Jesusman creyicu-
yarqan tsecho.

11

Lazaru wanuquicun

1 Betania marcachomi Lazaru jutiyoq nuna
geshyecargan. Tse marcachomi Maria y nanan
Marta tdrdyarqan. 2 Tse Mariaqa pucutaq perfumi-
wan Teyta Jesuspa chaquinta llushir aqtsanwan
tsaquitseqmi carqan. Tse geshyecaq Lazaroqa
pepa turinmi cargan. 3 Tsenam tse panincuna juc
nunata cachayarqgan Jesusman, queno willacoq:

—Téte, cuyangequi Lazarum lastima geshyecan
—ninanpag.

4Tseta wiyarninnam, Jesus nerqan:

—Tse geshyawanga manam wanushqa
quedacongantsu, sinoga nunacunam Diospa
puedeq queninta ricayanqa, y tserecurmi
tsurinpa puedeq quenintapis ricayanga —nir.

> Jesusqga allapam cuyargan Martata, nanan
Mariata y turin Lazaruta 6 Lazaru qeshyecan-
ganta willecayaptinpis, ishque junaqran tse que-
canqancho quedacorgan. 7 Tsepitanam disipu-
luncunata queno nergan:

—Acu, yape cutishun Judea probinsiaman —
nir.

8 Disipuluncunanam niyarqan:



SAN JUAN 11:9 lviii SAN JUAN 11:17

—Mayestru, jtutellaran tsecho autoridacuna
tsampir, wanutsiydshiniquita munayarqon! ¢Tseno
quecaptincu cutita munangqui! —nir.

9Jesusnam iwalatsicur nerqan:

—¢Manacu juc junaqcho chunca ishque (12)
Oranpin actsicho cantsic? Y tse actsicho pur-
erqa, manam ishquintsictsu; porqui atsicyaq
munducho carmi, llapanta alli ricantsic. 10 Peru
paqaschono pureqcunaqga ishquiyanqam, mana
actsichono carnin —nir.

11 Tsecunata nirirnam, queno nerqgan:

—Amiguntsic Lazaroqa punicanllam, peru
ewarmi riyaratsimushaq —nir.

12Tsenam disipuluncuna niyargan:

—Punicarllaqa, cachacdrengachi, Téte —nir.

13 Peru Jesus nenganga Lazaru wanushganam
ninanmi carqan; y disipuluncunaqa Lazaru
punur descansecanganllatam pensayargan.
14 Tsenam alli cdyiydnanpaq Jesus nerqan:

—Lazaroga rasonpam wanushqa. 15Y gam-
cunarecurmi cushicti Lazarupa waninin ora tse-
cho mana quecangita. Cananmi si, nogaman
mas marcécuyanqui. Y canan acu ewashun Lazaru
cagman —nir.

16 Tsenam disipulu mayincunata “Millish”
niyangan Tomas queno nerqgan:

—Acu nogantsicpis ewashun
mayestruntsicwan; pewanmi mechopis
ushacérishun —nir.

Jesusqa wiflepa cawatsicogmi
17 Disipulucunawan Jesus chérirnam,
musyarergan Lazaru chuscu  junaqna

sepulturacho pamparanganta. 18 Jerusalenpita
Betaniamanga quima quilometrunollam.
19 Tsemi Jerusalenpita autoridacuna atscaq
ewar, Mariata y Martata turin wanushqanpita
shoqgar yanaqécayarqan. 20 Jesus yecurécanqanta
musyarirnam, Marta ewargan taripaq, peru
Mariaqa wayinchomi quecarqgan. 21 Martanam
Jesuspa nopanman chdrir nerqan:

—Teyta, sitsun gam quecho quecanquiman
carqan, manam turilld wanunmantsu cargan.
22 Peru noga musydmi Diosman imatapis
mafacuptiqueqa wiyashongequita —nir.

23Jesusnam nergan:

—Turiqueqa cawarimongam —nir.

24 Martanam nerqan:

—Aumi, musydmi. Llapan wanushqacuna
cawarimunan junaqcho turilld cawarimunanta
—nir.

25 Tsenam Jesus nergan:
—Nogaqga wanushgacunapa cawaritseqninmi
cd, y wiliepa cawatsicogmi ca. Nogaman

marcicoq caqga wanurninpis, wifle caweyoqmi
canga. 26 Megan nunapis nogaman marcaquicar
cawacorga, manam Wifiepatsu wanushqga
quedaconqga. Marta, ¢creyinquicu tse nenqaqta?
—nir.

27 Martanam nergan:

—Aumi, Teyta, noga creyimi que patsaman
shamunanpaq caq Dios Acrashgan tsurin cange-
quita —nir.

Jesus waqan Lazarupaq

28 Tseno nirirmi, eucorgan nanam Maria qayag,
y rinrinllachomi queno nerqan:

—Mayestruntsicmi chdmushqa. Qayashunquim
—nir.

29 Tseno willariptinnam, Mariaga jinallacho
sharcur coripa ewargan Jesusman. 30 Jesusqa Be-
taniaman manaraq yecur, Martawan topanganl-
lachoran quecarqgan. 31 Tsenam Mariapa wayin-
cho yanaqar quecaq autoridacunaqa, Maria ras
sharcurcur eucoqta ricarnin gqepanta ewayarqgan
“Turin pamparanqanmanchi ya ewan waqacoq”
nishpa.

32 Marianam Jesus quecanganman chérir, ri-
carir, nopanman gqonquriquicur nergan:

—Téte, sitsun gam quecho quecanquiman car-
gan, turilld manam wanunmantsu carqan —nir.

33 Tsenam Mariata y pewan ewaq reqishqa
nunacunata waqgaqta riquecur, Jesus allapa
llaquir shonquncho nanatsicur, 34 queno
taporqgan:

—¢Memantaq pampayarqonqui? —nir.

Pecunanam niyarqan:

—Téte, acu ricatsiyashgequi —nir.

35 Jesusnam waqargan. 36 Tsenam tse reqishqa
nunacuna niyarqan:

—iRicayé, imalayaparaq Lazaruta cuyarqan! —
nir.

37Y waquincunanam queno niyargan:

—Que nunam wiscuta cachacétserqan. ¢Manat-
suraq imallatapis ruranman cargan Lazaru mana
wanunanpaq? —nir.

Jesucristu Lazaruta cawaritsin

38Jesusnam masraq shonqunchollaquir Lazaru
pamparécanqanman ewargan. Tseqa juc machemi
cargan. Yjucjatun rumim puncunta tsapararqan.
39 Tsenam Jesus nergan:

—Tsaparaq rumita jorqayé —nir.

Difuntupa panin Martanam queno nerqan:

—Téte, allapanachi ya asyan, porqui chuscu
junagnam wanongan —nir.

40 Jesusnam queno nerqan:

—¢Manacu nerqoq nogaman marccurnenqa,
Diospa allapa puedeq quenintam ricanqui! —nir.

41 Tse tsaparaq rumita jorquriyaptinnam, rara
sieluman ricarcur Jesus queno mafiacorgan:

—Papalla, mafaconqgaqta wiyamashqga
captiquim allapa agradesicoq. 42 Musyami
gam imepis wiyamangequita; peru tseta
nireq quecho quecaq nunacuna que patsaman
cachamashqequita creyiydnanpaqmi —nir.

43 Tseno mafacurirnam, fuertipa queno nerqgan:

—iLazaru, yarqami! —nir.

4 Tsenam cawarir yarqamorqan ratash-
cunawan chaquinpita maquinyaq limpu
wancushqga y capirosashqa. Tsenam Jesus
nerqan:

—~Canan purinanpadq pascariyé —nir.

Jesusta wanutsiydnanpaq yachatsinacuyan
(Mateo 26.1-5; Marcos 14.1-2; Lucas 22.1-2)

45 Mariata yanaqdydnanpaq ewaq atscaq autori-
dacunam Jesus ruranganta riquecurnin, peman
creyiquicuyarqan. 46 Peru waquin cagqcunanam
fariseucunaman ewar, willacuyarqan Jesus rure-
cushganta. 47 Mandacoq caq saserdoticuna y

fariseucuna tseta musyarirnam, waquin autori-
dacunata qayatsiyarqan Sanhedrin nishgan cor-
ticho™ sesionta rurayénanpaq. Ellucarirnam ni-
yarqan:

—¢Imatataq tse nunata rurecuntsic! jAtsca mi-
lagrucunatataq rurecun! 48 Mana imanashqaqa,
llapanpis pemanmi creyicurcuyanga. Tsenam
Romanucuna shamicur templuntsicta
juchucacharcurnin, llapantsicta ushacatsiméshun
—nir.

49 Tse watam mas mandacoq saserdoticuna

quecarqan Caifas jutiyoq nuna. Pemi queno
nerqan:

—iQamcuna manam imatapis musyayanquitsu
50ni cdyiyanquitsu! Mejormi canqa llapantsicisrael
nunacunapa rantintsic juc nunalla wanunan lla-
pantsic ushacdnantsic cuenta —nir.

51 Tseta manam quiquinllapitatsu parlarqan,
antis, mas mandacoq caq saserdoti tse wata capt-
inmi, Dios tseno parlecatsergan “Jesusllam israel
nunacunapaqrecur wanonga” nir. 52 Y manam
israel nunacunallapaqtsu tsenoga canan cargqan,
sinoga enteru munducho ramacashga Diospa
wamrancunata ellunanpagwanmi. 53 Tse ju-
nagpitam autoridacuna yachatsinacuyarqgan Je-
susta wanutsiyananpagq.

>4 Tsenam Jesus pecunapita rataquillapa pur-
erqgan. Y tsepitam eucorqan tsunyaqcho quecaq
Efrain marcaman. Tsechomi disipuluncunawan
quedacuyargqan.

11:47 Sanhedrenqa cargan corti supremanomi israel
nunacunapag.

55 Israel nunacunapa Pascua fiestancunata se-
lebrayananpaq ichicllanam pishicarqan. Tsemi
jinantinpita Jerusalenman atscaq nunacuna ewa-
yarqan. Tsechonam tse Pascua fiestata shu-
yarnin, costumbrincunamanno limpiacur alis-

tacuyarqan.T 56 Tsechonam Jesusta ashiyarqan.
Mana tarirninnam, templucho quiquincuna pura
tapunacur queno niyarqan:

—¢Imataq gqam ninqui? ¢Jesusqa que fiestaman
shamongatsuraq o manatsuraq? —nishpa.

57Mandacoq caq saserdoticuna y fariseucunam
queno mandacushqa cayargan:

—Jesus mechopis canganta musyarnendga,
willacaydmutsun presu apatsiydmundpaq —
nishpa.

12

Pucutaq perfumita Jesuspa chaquinman Maria
jichan

1 Pascua fiestapaq joqta junaqllana
pishicaptinnam, Betania marcaman Jesus
ewargan. Tsechomi  wanushqanpita
cawaritsimongan Lazaru yachargan. 2 Tsechomi
miquita arucuyargan Jesusta combidaydnanpagq,
Martanam mesaman 81rw1corqan Y Jesuswanmi
Lazarupis mesacho miquicayargan. 3 Tsemanmi
Maria chérergan nardu puru nishgan allapa
chaniyoq mediu litru perfuminwan. Tse
perfumiwanmi Jesuspa chaquinta llushiporqgan.
Aqtsanwannam tsaquitsiporqan. Y wayi juntam

T 11:55 Pascua fiestata chasquiyédnanpaqqa Diospaq limpiu
caydnanpaqmi costumbrincunamanno alistacuyargan.

tse perfumi shumaq pucutécorgan. 4 Tsemi Jesusta

entregaq caq disipulun Judas Iscariote queno
nerqan:

> —:Imanirtaq tse perfumita ranticorqontsictsu,
tse gellewan wactsacunata yanapanapaq! Que
perfumipa chanenga juc wata uryapucur ganan-
sianomi cashqa —nir.

6 Peru Judasqa manam wactsacunata rasonpa
ancupartsu tseno nerqgan, sinoga suwa tesoreru
carmi, imepis qoyangan qelleta pacaq. 7 Tsenam
Jesus nerqan:

—Ama que warmi ruranganta pifiétsu, queno
ruramarnimi alistaramashqa pampacdcundpagq.
8 Wactsacunaga imeyaqpis gamcunawanmi
quecayangqa yanapayanequipaq, peru nogaga
mananam gamcunawan cashaqnatsu —nir.

Lazaruta wanutsita munayan

9 Betaniacho quecanganta musyarirnam,
atscaq israel nunacuna ewayarqan Jesus
ricaq. Y Lazarutapis riquetam munayargan,
wanushqanpita Jesus cawaritsimonganta
musyarnin. 10 Tsemi mandacoq caq
saserdoticuna yachatsinacuyargan “Lazarutapis
wanutsishunmi” nishpa. 11 Porqui Lazaruta
cawaritsishqa captinmi, atscaq israel
nunacuna pecunapita wagqtsacdcurir, Jesusman
marcacuyargan.

Jerusalennam atscaq nunacunawan jesus yecun
12 Atscag nunacunam ewashga cayargan
Jerusalenman fiesta pasaq. Waréninnam
musyariyarqan Jerusalenman Jesuspis
yequicanganta. 13 Tsenam palmerapa

raprancunawan Jesusta chasqueq yarquyarqan.
Queno nishpam bibayarqgan: “jAlabashun Diospa
shutincho shamoqta! jAlabecuyagmi israel
nunacunapa reynin!”*

14Tsenam pollinu ashnuta taririr, Jesus montar-
gan. Tseno cananpaqmi Diospa palabran queno
escribirécan:

15 “Ama mantsacuyétsu, Sion nishqan marcacho
tdrag nunacuna.

Reyniquicunam pollinu, ashnun montashqa
shamican”™ nishpa.

16 Disipuluncuna manam tse Ora Clyiyargantsu
Jesus rurashqancunata, peru wanongan-
pita  cawaririptinran, yarpdriyarqan  peta
tseno  pasananpaq Diospa  palabrancho
escribirécanganta. Jina tse nengannollam
susedicorgan.

17 Lazaruta Jesus cawaritsenqanta ricaq
nunacunanam mecho tsechopis willacuyargan
ricayanganta. 18 Tsemi atscaq nunacuna Jesusta
chasqueq ewayargan porqui musyariyarqanmi
tse milagruta rurashganta. 19 Tsenam
fariseucuna quiquincuna pura queno
ninacuyarqan:

—¢Imanotaq cashun! jLlapannataq tse nunata
gaticurcuyan! —nir.

“Wanuquiniga muru cuentam canqa” nin Jesus

20 Tse fiesta selebrayanqanmanmi Grecia™ na-
sion nunacunapis ewayashqga cayarqan Diosta

* 12:13 Sal118.25-26 © 12:15 Zac9.9  12:20 Grecia nasion
nunacunaga manam Israel castapitatsu cayargan.

adoraq. 21 Pecunam Galilea marcapa estansian
Betsaidacho yuricoq Felipiman ewarnin, mafiepa
niyarqan:

—Téte, Jesuswanmi nogacunapis toparita mu-
nallayd —nir.

22 Tsenam Andresta willag ewargan Felipi.
Y ishcancunam ewar, Jesusta willayarqan.
23 Tsenam Jesus queno nergan:

—~Canan si tincuramunna Ora Diospita
Shamushqa Nunapa alli queninta ricayinanpagq.
24 Rasontam rasontam niyaq: Triguta
mururishqaqa allpacho ushacérirmi, tse murupita
jucna jeqaramur espigarir, mas atsca granutana
jitecun; peru mana murushqaqa murullam
quedarin. 25 Pipis que patsallacho caweninta
cuyaq caqqga, wac bidacho cawenintam oqranga;
peru que patsacho caweninta mana cuyaq caqqa,
wac bidachomi wifiepa cawanga. 26 Pipis sirwimé
munaq cagqa noqata qatimétsun. Y mechomi
noqa cashaq, tsechomi pepis quecanga; y tseno
sirwimagqtaqga Papanipis cuyangam.

Jesucristu willacun wanutsiydnanpaq caqta

27 “;shonqlichomi allapa llaquina! Peru tseno
quecarpis, manam ‘Salbecamé nishaqtsu
Papanita, porqui tsepagmi que patsaman
shamushqa ca. 28 Antis quenomi nishaq: ‘Papa,
ipuedeq queniquita ricatsiquiqui! nir.

Tsenam  sielupita queno  parlamoqta
wiyayarqan: “jRicatsicushganam cd! Y yapepis
ricatsicushaqran” neqta.

29 Tseta wiyecurnam, tsecho quecaq nunacuna
niyarqgan:

—Rayum carqon —nishpa.

Waquinnam niyarqan:

—Juc anjelmi Jesusta parlapdmorqon —nir.

30 Tsenam Jesus nergan:

—Manam nogqarecurtsu tseno sielupita par-
lapdmarqon, sinoga gqamcunarecurmi. 31 Cananmi
si que patsacho nunacuna jusgashqa cayanqa;
y pecunacho mandacoq diablupis bensishgam
canqa. 32Y sharcaratsiydmaptinmi, atscaq nuna-
cuna nogaman creyicuyanga —nir.

33 Tseno nirnenqga, Jesus cdyitsicorqan imano
wanutsiydnanpaq caqtam. 34 Nishqanta wiyaqcu-
nanam niyargan:

—Leynintsicmi queno musyatsimantsic: ‘Dios
Acrashqanga wifiepam cawanga’ nir. Y qgamnataq
ninqui, ‘Diospita Shamushqa Nunataqa sharcat-
siyanqam’ nir. ¢Pitaq tse Diospita Shamushqga
Nunaga?

35Tsenam Jesus nergan:

—Que patsacho cangdyaqqa actsiquicunam c4,
peru ichicllanam pishican eucundpaq. Tsemi act-
siquicuna canqdyaq allita rurayé llutan rurecuna
mana bensiydshunequipaq. Porqui llutan rurag-
cunaga paqaschono carmi, musyayantsu imata
rurayanqantapis. 36 Quecho canqdyaq marcécuyé
noga actsiquicunaman, gqamcunapis actsi cuenta
cayanequipaq —nir.

Tseno nirninnam, Jesus eucur pecunapita illar-
icurcorgan.

Creyicuyantsu Jesusman
37 Tsetsica  milagrucunata  ruranganta
riquecarpis, nunacuna manam Jesusman

creyiyarqantsu. 38 Tsenomi cumplicérerqan

profeta Isaias queno escribishgan:

“Teyta, ¢ picunaraq creyiyanqa willacongantsicta?

¢Manacu llapan nunacuna ricayashqga puedeq
queniquita, Teyta?”™ nir.

39 Tsemi nunacuna mana camapucdyargantsu

creyiquita. Jina quenopis Isaias escriberqanmi:

40 “Nunacunapa nawincunatam Dios
wiscuydtsishqa,

y shonquncunatanam rumiyadtsishqa.

Tseno carmi, nawincunapis ricangatsu

y shonquncunapis cdyenqatsu.

Tseno carmi juclaya ticrayantsu

salbacuyénanpaq”™ nir.

41Jesuspa puedeq queninta Dios rebelashqa capt-

inmi, Isaias Jesuspaq tseno willacorgan.

42 Tmano captinpis, asta presisaq autorida-
cunapis atscaqmi Jesusman creyicuyarqan.
Peru fariseucunata mantsarninmi, defrenteqa
Jesusman creyicuyanqanta willacuyarqgantsu,
porqui mantsayarqanmi ellucaydnan wayipita
garquyénanta. 43 Pecunaqa ichicllam gustayaq
Diospita alabashqga queta; masqga gustecuyaq
nunacunapeq alabashqa quetam.

Diosmi castiganqa palabranman mana creyico-
qcunata

44 Tsenam fuertipa Jesus nerqan: “Nogaman
marcécoq caqqa, cachamaqni Dios Yayamanmi
marcdcun; manam nogallamantsu. 45 Nogata
ricamaq caqqga, cachamaqni Diostapis ricanmi.
46 Noqaqa actsi cuenta candpaqmi nunacunaman

* 12:38 1s53.1 © 12:40 Is6.10

shamushgqa cd. Y pipis nogqaman marcécoq caqqa,
mananam pagaschononatsu canga.

47 “Peru noga yachatsicushgécunata wiyecar,
mana cisucoqcunataga manam nogqatsu jusgashag;
porqui nunacunata salbandpagmi que patsaman
shamushqa c&, manam castigandpaqtsu. 48 Noqata
chiquimarni, parlashqata mana wiyacoq cag-
taqa, jucmi jusganga. Y juisiu junagchomi que
parlashgéicunaqa jusganqa. 49 Porqui manam
quiquillapeqtsu yachatsicl, sinogqa cachamaqni
Dios Yayam mandamashqga nenganllata yachatsi-
cundpaq. °0Y musyami Papdnipa mandacushqgan-
cunaga wifie cawepaq cashganta. Tsemi Dios
Yaya nimashqannolla willapacti” nir.

13

Sirwicoq canapaq Jesus yachatsicun

1Ichicllanam pishergan Pascua fiesta gallanan-
paq. Jesusqa musyarqanmi wanurir que pat-
sapita eucur Dios Yayaman cuticunanta. Péqa
imepis que patsacho peman llapan creyicoq-
cunata cuyarqam y tsenollam imecamayaqpis
cuyanga.

2 Tsechonam disipuluncunawan Jesus sena
miquita miquicayargan. Simonpa tsurin Judas
Iscariotitam diablu pensatsishqana cargan
Jesusta ranticunanpaq. 3 Jesusqa musyarganmi
Dios Yaya llapanta dispunir pepa maquinman
churashqanta, y Diospita shamushqanta vy
peman cuticunanta. 4 Tsemi senaquicanqanpita
sharcurcur, mantunta qoturicur, towallata
tseqllanman churacurcur, > labatoriuman yacuta

winaricur, disipuluncunapa chaquinta paqar
gallecorgan, towallawan tsaquitsir tsaquitsir.

6 Simon Pedrupa nopanman chériptinnam, Pe-
droga queno nerqgan:

—Teyta, ¢noqapa chaquitacu gam pagamunqui!
—nir.

7Jesusnam nerqgan:

—Que rurecangdta manaran gam canan
cdyinquiraqtsu; peru imecarpis cdyirinquim —nir.

8 Pedrunam nerqgan:

—iNogapa chaquita manam nunca paqga-
munquitsu! —nir.

Jesusnam nerqgan:

—Chaquiquita mana pagamupteqga, manam
nogapatsu canqui —nir.

9Simon Pedrunam nergan:

—Tsepenga Teyta, maquitapis peqatapis page-
callami; ama chaquilldllataga —nir.

10Jesusnam nerqan:

—Pipis bafiacushgana carnenqa, chaquinlla-
tanam paqacunan, limpiu car ~ Qamcunaqga
bafiacushqa cuentanomi limpiu shonquna
cayanqui. Peru manam llapequicunatsu.

11 Meqan caq ranticunanta musyarninmi, Jesus
tseno nerqan: “Peru manam llapequitsu limpiu
shonqu cayanqui” nishpa.

12 Llapanpa chaquincunata paqar usharirnin-

nam, mantunta yacacurcur, yape técurir queno
nerqgan:

—¢Cdyiyanquicu imanir gamcunata queno
rurayangaqta? 13 Qamcunam niydmanqui:
‘Mayestrulld y Teytalld’ nishpa. Tsenoqa
niydmanqui rasontam, porqui niydmangequinomi

rasonpa cd. 14 Imanomi noqga mayestriquicuna
y tétequicuna quecarnin, chaquiquicunata
paqamorgo, tsenolla qamcunapis jucniqui juc-
niqui chaquiquicunata pagapéanacuyanqui. 15 Que
ejempluwanmi yachatsiyarqoq q@amcunapis,
noganolla sirwinacuyénequipag. 16 Rasontam
rasontam niyaq: Patronninpitaga sirweqnin
manam mas presisaqtsu; mandagninpitaqa
manam mandadun ruraqtsu mas presisaq.
17 Nishqdta cdyir rurarga, allapa cushishqam
cawacuyanqui.

18 “Quetapis niriyashqequi; y manam
llapequipaqtsu nimushaq, porqui gamcunata
acrashqa cayarniquim noqa reqiyaq. Tsemi
Diospa palabranpis cumplicdrenqa: ‘Nogqawan
miquicaq nunam contré shéricurconga’™ nengan.
19 Tsecuna manaraq pasacuptinmi, willayaq.
Y susedicuriptinnam, creyiriyanqui nogqa
pi cangata. 20 Rasontam rasontam niyaq:
Noga cachashqgata pipis chasquerqga, nogatam
chasquicaman. Nogata pipis chasquimarqa,
cachamaqnitam chasquican” nir.

Jesus willacun Judas ranticunanta
23)(Mateo 26.20-25; Marcos 14.17-21; Lucas 22.21-

21 Tseno nirirnam, shonquncho allapa llaqui-
curnin, Jesus claruna queno nicorgan:

—Rasontam rasontam niyaq: Qamcunapita juc-
niquim ranticamanga.

22 Tsenam disipuluncuna jucnin jucnin
yarpacachar ricardnacuyargan, “¢meqantsicpaqraq

* 13:18 Sal41.9

Jesus tseno parlan?” nirnin. 23 Mas cuyé caq

disipulunmiJesuspaladuncho micur quecargan.™
24 Petanam Simon Pedru sefiasta rurarqan pipaq
parlecangata Jesusta tapunanpaq. 25 Tsenam
P€ga mas witicur, queno taporgan:

—Teyta, ¢Pitaq canga? —nir.

26Jesusnam queno nergan:

—Tantata ushmaratsir, qonga cagqmi canqa —
nishpa.

Tseno nirninnam, tantata ushmaratsirnin, Si-
monpa tsurin Judas Iscariotita qorerqan. 27Y
tantata Judas chasquiriptinnam, peman diablu
yecurergan. Tsenam Jesus nerqan:

—Ruranequita jinallacho ruré.

28 Peru tsecho miquicagqcuna manam ni meqan-
pis cdyiyargantsu Jesus tseno nishganta. 29 Qelle
tsaraq tesoreru captinmi, Judaspaq shonquncu-
nacho queno pensayarqgan: “Jesusqa nerqgon Pas-
cua fiestapaq imallatapis rantipdcamunanpaqchi” o
“wactsacunata qaraq ewananpaqchi” nir.

30 Tsenam Jesus garashqan tantata micurirnin,
Judas jeqarerqan. Y pagasnam cargan.

Jesus yachatsicun juc mushoq mandamientuta
31Judas jeqariptinnam, Jesus nergan:
—~Cananmi si Diospita Shamushgqa Nuna

puedeq canganta ricayanga. Jina Diospa
puedeq queninta pécho ricayanga. 32 Sitsun
noqgacho Diospa puedeq queninta ricayanga,
quiquin Diospis noqapa puedeq quenitam
ricatsiconga. Y ichicllanam pishin tseta

13:23 Tse Jesuspa laduncho caq carqan que libro escribeq
Juanmi.

llapanpis ricaydnanpaq. 33 Cuyé wamralldcuna,
ichicllanam pishin qamcunata jaqiriydnaqpagq.
Tsenam ashiydmanqui peru tse autoridacunata
nenginollam gqamcunatapis canan niyaq: Noqa
ewangdmanga manam gamcuna shayamita
puediyanquitsu. 34 Cananmi si juc mushoq
mandamientuta qoyaq: Llapequicuna jucniqui
jucniqui cuyanacuyanqui. Qamcunata noqa
imanomi cuyayarqoq, tsenolla  jucniqui
jucniqui cuyanacuyanqui. 35 Sitsun gqamcuna
jucniqui jucniqui cuyanacuyanqui, llapan
nunacunam musyariyanga noqgapa disipuliicuna
cayangequita.

Pedruta Jesus “Negamanquim” nin
34)(Mateo 26.31-35; Marcos 14.27-31; Lucas 22.31-

36 Simon Pedrunam taporgan:
—Teyta, ¢metataq ewanqui? —nishpa.
Jesusnam nerqan:

—Noga eucungimanga canan manam qatimeta
puedinquitsu;  peru tsepitaran gatimarni,
shamunqui —nir.

37Pedrunam nerqan:

—Teyta, ¢manacu cananga qamta qatita puedi?
iNogaqa qampaqrecurmi wanurishaqpis! —nir.

38 Tsenam Jesus nergan:

—¢Rasonpatsuraqg  nogapaqrecur — wanurin-

quiman? Rasontam rasontam neq: Manaraq
gallu cantaptinmi, quima cuti negamanqui.

14

Jesus willacun “Noqam Diosman ndni cd”
nishpa.

1 Disipuluncunatanam Jesus nergan:
“Ama llaquicuyétsu. Diosman y nogaman
marcdcuyé. 2 Papdni yachanganchomi atsca
wayicuna can. Mana tseno captenqa, manachi
willayagmantsu. Y ewarmi, alistashaq
gamcuna tsecho tardyédnequipaq. 3 Ewarir alistar
usharirnam, cutimushaq pushacuydnaqpagq.
Noga cangdchonam gamcunapis cayamunqui.
4Y musyayanquim meta ewanita y mepa néni
canganta” nishpa.

>Tsenam Tomas nerqan:

—Téte, jmanam musyayatsu meman
ewanequita! ¢Tsetsuraq musyaydman meqan néni
cangantapis! —nir.

6Jesusnam nergan:

—Nogam néni cuenta cd. Rason caqta willaco-
gmi cd. Jina caweniquicunapis nogam cd. Y noqa-
man marcicurllam plplS Dios Yayaman chayanqa
7 Noqgata reqgimarniqa Papénitapis reqiyanquim.
Cananpitanam Diosta reqiyanqui, y riquecayan-
quinam —nir.

8 Tsenam Felipi nergan:

—Téte, riquecatsiydmé Dios Yayallatana. Tsella-
tanam munaya —nishpa.

9Jesusnam nerqgan:

—Felipi, unena qgamcunawan quecaptipis,
¢manacu  reqiyamarqonqui? Pipis noqata
ricamarniqa Dios Yayatapis ricashqam. Tseno
quecaptenga, ¢imanirtaq nimanqui ‘Dios Yayata

ricatsiyimé’ nirnin? 10" ¢Manacu nishqaqta
creyinqui? Nogam Dios Yayawan jucllella caya;
pemi nogawan jucnolla. Manam quiquillapitatsu
gamcunata parlapashqa cayaq. Dios Yaya
nogawan jucnolla carninmi puedeq queninwan
nogqawan imatapis ruran. 11 Creyiydmé
niyangaqta noqam Dios Yayawan quecd, y
pemi nogawan quecan. Peru niyashqaqta
wiyecar mana creyirnenqa, milagrucuna
rurashqdta ricashqa carninllapis creyicuyé.
12 Rasontam rasontam niyaq: Pipis nogqaman
marcdcorga rurashqacunatanomi ruranqa. Dios
Yayaman cuticuptipis, noqgapita mas atsca
milagrucunatam ruranga. 13Y qamcuna imatapis
juticho mafacuyaptiqueqa, munayangequicunata
rurashaqmi. Tsenam nogarecur nunacuna
Dios Yayata alabayanqa. 14 Imatapis juticho
mafiacaydmaptiqueqa rurashaqmi —nir.

Jesus dnicun Santu Espirituta cachamunanpaq

15 “Cuyamarniqa mandacushqédcunatam
casucuyanequi. 16 Y noqanam Dios Yayata
maflacamushaq  yanapayashogniqui ~ Espirituta
cachamunanpaq. Pewannam imecamayaqpis
cayanqui. 17 Péga rason caqta musyatsicoq Santu
Espiritum. Diosman mana creyeqcunaga tse
Espirituta manam chasquita puediyantsu, porqui
manam ricayantsu ni cdyiyantsu. Peru qamcunaqa
reqiyanquim. Péqa qamcunawanmi yachan. Y
gamcunachomi quecanga.

18 “Manam japallequicunallatatsu
jaqiriyashgequi. Cutimushaqmi. 19 Ichicllanam
pishin eucundpagq, y nunacuna mananam

ricaydmanganatsu. Peru gamcunaqga cuentatam
gocuyanqui noqga gamcunacho quecangéta.
Noga wifie caweyoq captimi, gamcunapis
wifiepa cawayanqui. 20 Tsepinmi gamcuna
musyariyanqui Papéniwan noqa cangata, y
nogawan gamcuna cayangequita y qamcunacho
nodga cangata. 21 Pipis mandacushqécunata wiyar
cdsucorqa nogatam cuyaman. Cuyamaqgnitaqa
Papéanl cuyangam, y noqapis cuyashagqmi. Y
cuyamaqnitaga mdcatsishaqmi pewan quecanqgata”
nir.

22 Tsenam (mana Iscariote) caq Judas queno
nerqan:

—Téte, ¢imanirtaq noqacunallataga gampaq
madcatsiydmanqui y waquin nunacunataga mana?
—nir.

23Jesusnam nerqgan:

—Pipis noqgata cuyamar mandacushqdcunata
wiyacuptenga, Papdnimi tse nunata cuyanqa. Y
noqacunam shamur pewan ticuydshaq. 24 Mana
cuyamaq caqqa yachatsicushqdcunatapis manam
cdsucongatsu. Que wiyayangequitaga manam
quiquillapitatsu yachatsici, sinoqga cachamaqni
Dios Yayapitam.

25 “Llapantam willayarqoq gamcunawan
quecarnin. 26 Peru noqapa rantimi Dios
Yaya cachamonga vyanapayashogniqui Santu
Espiritunta. Pemi llapanta yachatsiydshunqui.
Y yachatsiyashqaqcunatapis yarpétsiydshunqui.

27 «“Shumaq pasaquicho cacuyénequipagmi
yanapashqgequi, y shumaq  pasaquicho
cawacuydnequipaq nhoga yanapayanqaqnodga
manam pipis yanapayashunquitsu. Ama

llaquinayétsu ni mantsacéyétsu. 28 ‘Eucushaqnam
y qamcunamanmi cutimushaq’ nishqgéata
wiyayarqonquim. Nogata cuyamarniqa
Dios Yayaman  cuticundta musyarninmi
cushicuyanquiman, porqui noqa puedeq
cangipitaga pemi mas puedeq. 29 Manaraq
tseno pasamaptinmi llapanta willapériyagq,
niyashqagqno pasamaptin nogaman mas
marcacuyanequipagq.

30 “Ichicllanam pishin gqamcunawan manana
parlandpaq. Chdramunnam mana alli ruraqcu-
napa mandacognin diablu. Peru péga nogata
mandameta manam puedintsu. 31 Dios Yay-
ata cuyangata nunacuna musyayananpaqmi man-
damashgancunallata rureca.

“iRas Shériy€! jQuepita acuna eucushun!” nir.

15

Jesusqa ubas plantapa troncun cuentam

1 “Nogaqa ubas plantapa alli troncu cuentam
cd. Y Papidnimi cuidaman. 2 Nogapa rdmécuna
mana wayuptenga, Papadnimi limpu rdmacacharcur
jitarenqa. Wayoq caq ramacunataga allapa
atsca waylnanpagmi shumaq rdmapérenga.
3 Qamcunaqa ramapdrishqa cuentanomi
limpiuna cayanqui noga yachatsishqa cayapteq.
4 Sitsun noqawan jucnolla cayanqui, noqapis
gamcunawanmi jucnolla quecashaq. Imanomi
troncunpita muturishqa rédma frutacunnatsu,
troncuncho manana carnin; tse cuentanollam
gamcunapis nogawan mana juntu carga, ni ima
allita rurayanquitsu.

> “Noqaqga ubaspa troncun cuentam ca. Y
gamcunanam ramécunano cayanqui. Pipis no-
gawan jucnolla carnenga, alli wayoq ubas plan-
tanomi allapa allicunata ruranga; peru noqapita
raquicashqa carqa, manam ni ima allicunata ru-
rangatsu. 6 Pipis nogawan jucnolla mana que-
caqtaqa llimarir jitariyanga, y tsaquiriptinnam,
ellurir cayecuyanga rupacunanpad.

7 “Sitsun nogawan (amcuna cayan-
qui y willaquinita  c&sucuyanqui, ima
mafiacuyanqequitapis qoyashgequim. 8 Allicunata
rurayaptiqueqa, Papdnipa alli quenintam

musyayanqui. Tseno carqga, rasonpa
disipullicunam cayanqui. 9 Noqaqa Dios
Yaya cuyamashgannollam gamcunata

cuyayargoq. Y gamcunapis tseno cuyanacur
cawacuyanqui. 10 Noqaqa Papénita cuyarmi,
mandacushgancunata casuci. Tsenollam noqgata
cuyamarqa, gamcunapis mandacushqécunata
casucuyanqui.

11 “Quecunata parlapécayaq nogano gamcuna
cushishga cayénequipagmi. Tsenopam sellama
cushishqa cacuyanqui. 12 Qamcunatam
mandayaq: Noqga cuyayangagnolla gamcunapis
jucniqui  jucniquicuna cuyanacuyédnequipag.
13 Que cuyaquimi cuyaqueqa manam pipis
wanurinmantsu amiguncunapaqrecur.
14 Nogqa mandacushqgicunata rurarnenqa,
amiglicunam  cayanqui. 15 Mananam
niyagnatsu: ‘Sirwimaqnicunam cayanqui’ nishpa.
Sirwicogcunaga manam musyayantsu patronnin
ruranganta. Peru qamcunataga amiglicuna

cayaptiquim, Papdni yachatsimashgancunata

willayarqoq. 16 Manam gamcunatsu
acrayamarqonqui, antis noqgam gamcunata
acrayarqod. Tsemi mandayaq allicunata

rurarlla cayinequipaq. Tseno imepis allicunallata
rurar quecayaptiqueqa, imatapis juticho
maflacuyanqequita Dios Yaya gamcunapaq
ruranqam. 17 Qamcunatam mandayaq: Jucniqui
jucniquicuna cuyanacuyanqui” nir.

Jesus nin, “Noqatanomi chiquiydshunqui”

18 «Sitsun nogaman mana creyeq nunacuna
gamcunata chiquiydshunqui; yarpdyé puntata
noqgata chiquiydmashqganta. 19 Sitsun pecunano
nogaman mana Ccreyicoq cayanquiman,

pecunam gqamcunata cuyayashunquiman.
Peru gamcunaga manam tsenotsu cayanqui,
noga acrashqa cayapteq. Tsemi pecuna
chiquiyashunqui. 20 Niyashqaqta yarpayeé:
‘Patronninpitaqa sirweqnin manam Imas
puedeqtsu.’ Nogata chiquiydmarneqa,

gamcunatapis chiquiydshunquim. Peru palabréta
Cdsucurnenqa, (amcunatapis casuydshunquim.
21 Pecunaga cachamaqnitapis mana reqirmi,
noqarecur chiquiyashunqui.

22 “Sitsun noga mana shamiiman cargan
y mana yachatsiyagmantsu cargan, pecuna
manam jutsayoqtsu cayanman cargan. Peru
yachatsicushqga captimi, cananga jutsancunapita
tsapaquita puediyannatsu. 23 Nogata
chiquimaqcunaqga Papénitapis chiquiyanmi.
24 Sitsun pipis mana ruranqan milagrucunatano
rurdman cargan, manam jutsayoqtsu cayanman

carqan. Peru tse rurashqdcunata riquecarninpis,
noqata y Papénita chiquiydmantaq. 25 Leynincuna
escribirécangannomi pecuna chiquiydman.
Tsechomi queno escribirécan: ‘Porgustum
chiquiyédman’™ nir.

26 “Eucurmi, Dios Yayapita yanapayashoqniqui
rasonpa caq yachatsicoq Santu Espirituta
gamcunaman cachamushaq. Pemi noqgapaq
nunacunata musyatsenga. 27 Jina gamcunapis
qallangédpita = noqawan  purishqa  carmi,
willapdyénequi llapan nunacunata.

1 “Quecunatam willecayaq ima eca captinpis,
alli tsaracur quecaydnequipaq. 2 Ellucaydnan
wayicunapitam chiquiydshoqgniquicuna
qarquyéashunqui. Waquinniquicunatanam
wanutsiydshunqui  ‘Queno rurarmi Diosta
alli sirwi’ nirnin. 3 Y quecunata rurayanga
Dios Yayata y noqata mana reqiydmarnimi.
4 Quecunatam willecayaq que niyashgagno
pasayashuptiqui yarpariydnequipagq.

Santu Espiritupa rurenin

“Canancamayaq manaran quecunata
willayarqoqraqtsu. 5 Cananga cachamaqnimanmi
cuticl, peru manam ni megequi tapuydmanquitsu
‘‘Memantaq eucunqui?” nirnin. 6 jAntis tseno
nicuyapteqtaq allapa llaquishqa ticracuriyanqui!
7 Rasontam niyaq: Qamcunapa bienniquicunam
cutici. Mana cutiptéga, manam shamongatsu
yanapaydshogniqui Santu Espiritu. Peru

* 15:25 sal35.19

cutirnenqga, peta cachamushaqmi. 8 Pe
shamurninmi, nunacunata cdyitsenqa picuna
jutsasapa cayanganta, picuna alli ruraq
cayanganta, y picuna castigashqa cayédnanpaq
cagta. 9 Jutsasapa cayangantaqa cdyitsenqa,
nogaman mana marcdcuyaptinmi. 10 Alli
rurepaqqga cdyitsenqga Dios Yayaman cuticupti,
manana ricayamaptinmi. 11Y picuna castigashqa
cayananpaq caqtanam cdyitsenqa que patsacho
mandacoq diablu condenacérishgana captin.

12 “Willayanaqpaqqa atscaran can. Llapanta

niyapteqqa, manam cayiydmanquimantsu.
13 Rason caqta yachatsicoq Santu Espiritu
shamurninnam, llapan  wiyashgancunata

y rason caqllata cdyitsiydshunqui, y manam
quiquin parlashqancunatatsu. Tsenollam imapis
susedicunanpaq cagcunata musyatsiyashunqui.
14 Pemi noga puedeq cangata y imano
canqgata cdyitsiydshunqui. 15 Dios Yayapa
llapan imecancunapis nogapam. Tsemi
niyarqoq: ‘Santu Espiritum noqa parlashqécunata
musyarnin, gamcunata cdyitsiydshunqui’ nir.

16 “Ichicllanam pishin eucunédpaq, y mananam
ricaydmanquinatsu. Peru tsepitanam jina yape
ichiclla ricaraydmanqui, gporqui Diosmanmi eu-
cushaq,” nir.

Disipuluncuna llaquicuyanqanpita cushicuyan

17 Tsenam disipuluncuna jucnin jucnin
tapunacuyargan queno:

—¢Ima ninantaq que nengan ‘Ichicllanam
pishin eucunépaq, y mananam ricaydmanquinatsu.
Perutsepitanam jina yape ichiclla ricaraydmanqui,

porqui Dios Yayamanmi eucushaq’ nintaq?
18 Ichicllaqa ¢ima ninanraq? Manam cdyintsictsu
parlanganta —nir.

19 Tseta tapita munayashqanta céyirirnam, Jesus
nerqan:

—Nogam niyarqoq: ‘Ichicllanam pishin
manana r1cayamanequ1paq Tsepita ichicllanam
ricaraydmanqui’ nir. ¢Tsetacu jucniqui jucniqui-
cuna tapunaquicayanqui? 20 Rasontam niyaq:
Qamcuna allapa llaquicurnin wagqaquicayap-
tiquim, nogaman mana Ccreyicogqcunana
cushiquicho quecayanqga. Tseno llaquicushqga
quecayaptiquipis, llaquiquiniquicunam
cushiquiman ticrarenga. 2! Meqan warmipis
geshpicunan Ora chdcuriptinmi, —nanatsicur
waqan. Wamran yuririptinnam, nanenintapis
gongecur cushicun. 22 Tsenollam gamcunapis
canan eucupti llaquicuyanqui. Peru yape
riquecuyapteqnam, allapa cushicuyanqui, y tse
cushiquiniquicunaga manam ushacangatsu.

23 “Mananam tse junaq ni imatapis
tapuyamanquinatsu. Rasontam rasontam
niyaq: Nogaman marcicur imatapis juticho
mafiacuyaptiqueqa, Dios Yaya qoyashunquim.
24 Canancamayaqga manam ni imatapis
juticho mafiacuyarqonquiragtsu. Tsemi mafiacuy€
chasquicur allapa cushishqa cayanequipaq.

Jesucristoqa que munducho llapan mana allicu-
natam bensishqa

25 “Canancamayaqmi iwalatsiquillapa
yachatsiyashqaq, peru tiempu chdramonganam
manana tseno yachatsiydnaqgpagq. Sinoqga

clarunam llapanta yachatsiyashgequi Dios
Yayapaq. 26 Tse junaqcunam nogqapa jutillachona
Dios Yayaman maflacuyanqui. Y manam
presisangaraqtsu quiquiraq  gamcunapaq
mafiacamund. 27 Pe quiquinmi allapa
cuyaydshunqui. Noga pepita shamushqga cangéta
creyirnin  cuyayamaptiquim, gamcunatapis
Dios Yaya cuyaydashunqui. 28 Nogam Dios
Yayapa nopanpita yarqamurnin, que patsaman
shamorg0. Cananga quepita eucurmi, Dios
Yayaman cutici” nir.

29 Tseno niptinnam disipuluncuna queno ni-
yarqan:

—Alli cdyiydndpagmi cananga claruna yachat-
slyamarqonqui, mananam iwalatsiquillapanatsu.
30 Cananmi si rasonpa musyariyarqé gam
imecatapis musyangequita. @~ Asta nunacuna
tapuyashunequipaq caqtapis musyanquim.
Tsenopam creyiya Diospita gam shamushqa
cangequita —nir.

31Jesusnam nerqan:

—¢Cananraqchi nogaman rasonpa
marcécuyanqui! 32 Oraga chéramunnam,
llapequicuna witsicar wayiquicunaman eucur
noqata japalldllata jaqiraydmdanequipaq.  Peru
manam japallatsu cashaq. Dios Yayam nogawan
quecanqa. 33 Llapan quecunatam willayarqoq
noqgarecur shumaq pasaquicho cayanequipaq. Que
patsachoga qamcuna sufriydnequim. Peru balorta
tsariyé; que patsacho llapan mana allicunata
bensergénam —nir.

17

Disipuluncunapaq Jesus mariacun

1 Tseno nirirnam, sieluman ricarcur
mafiacorqgan queno: “Papalld, jcharamuntaq Oral
Canan qam puedeq Tsuriqui cangata ricatsiqui,
tsenolla Tsuriquipis qam puedeq cangequita

ricatsicunanpag. 2 Tsuriquitam churashqga
canqui llapan nunacunapa mandacoqgnin
cananpad. Tsemi qgqam gomangequi caq

nunacunata noga qoshaq wifie cawenincuna.
3 Qamllam Dios canqui. Noga Jesucristutam
que patsaman cachamargequi. Y ishcantsicta
regimarnintsicmi, nunacuna wifie caweyoqgna
cayanga.

4 “Que patsacho quecarmi, mandamashqgequi-
cunata rurar usharirnin, gam allapa puedeq can-
gequita musyatsicorqd. > Papalld, manaraq que
patsa captinmi, gamwan noga jucnolla puedeq
cargantsic. Cananpis nopequiman pushacamar
puedeq canqdta ricatsiquiqui.

6 “Llapan nunacunapitam waquin cagcunata
acrarir, noqaman pushamorqgequi. Tsemi imano
cangequita pecunata musyatsishqa cd. Qampam
pecuna cayan, y mandacushgequitam pecuna
cdsucuyan. 7 Cananqa musyayannam llapan
musyatsimangequi qampita shamonganta.
8 Willamashqgequitam pecunata willarqo, vy
wiyacuyashqam. Musyayannam rasonpa
qampita shamushqdta, y cachamashgequitapis
creyiyashqam.

9 “Pecunapaqmi mafaquicoq. Manam
maflacoqtsu llutan ruragcunapaqqga, sinoqa

mafiaquicoq  qomashquequi caqcunapaqmi,
porqui qampam cayan. 10 Noqapa caqga
llapanmi qampa. Qampa cagcunanam nogapa.
Pecunachomi alli quenita ricayan.

11 “Que patsacho mananam cashaqnatsu. Qam-
mannam eucamushaq. Peru nogaman creyeq-
cunaqa que patsacho quecayanqaran. Jutsan-
naq Papalla, gam qomangequi cagcunata puedeq
queniquiwan cuidequi nogantsic jucllella can-
gantsicnolla pecunapis jucllellano caydnanpag.
12 Que patsacho pecunawan quecarmi, qam o-
mashqa captiqui, mana alliman ishquiyénanta ju-
tiquicho tsararqo, y llapantam cuidarq6. Manam
ni meqan oqracashqatsu. Sinoqga palabrequicho
escribishqannomi mana alli ruraq caqlla conde-
nacdrishqa.

13 “Canangqa gammanmi cuticami. Noga
cushishga cangénolla pecunapis cushi cushi
caydnanpaqgmi  que  patsachoraq  quecar

willaparqo. 14 Willaquiniquitam pecunata
yachatsishqa cd. Tsemi mana alli nunacuna
nogatano pecunata chiquiyan, mana

pecunano cayapti. 15 Manam nunacunapita
raquicacuriydnanpaqtsu mafacoq, sinoqa llutan
rurecunapita wardecunequipag. 16 Nogaga
manam que patsa nunacunanotsu ca. Y
pecunapis manam que patsa nunacunanotsu
cayan. 17 Qamga rason caqllatam willacunqui.
Tseta cdsucur qamllapagna pecuna cayétsun.
18 Nunacunaman cachamangequinollam
nogapis pecunata cachd nunacunaman.
19 Pecunarecurmi muneniquimanno caweca.

Tserecurmi pecunapis rasonpa caqta casucur,
muneniquimanno cawayanga.

20 “Manam pecunallapaqtsu mafiacoq. Sinoqa
pecuna yachatsicuyaptin wiyacur nogaman
creyicoq caqcunapagwanmi mafiacoq. 21 Papalla,
pecuna jucnolla caydtsun, nogawan gam
jucnolla cangantsicno. Tsenolla pecunapis
noqgantsicwan jucnolla cayatsun. Tsenopam
llapan nunacuna musyayanga noqata que
patsaman cachamashqequita. 22 Jucllella
cangantsicno pecunapis jucllellano caynanpagmi
puedeq queniquita musyatsergd. 23 Qam y
noqga jucllellam cantsic, y nogapis pecunawan
jucnollam cd. Tserecurmi pecunapis jucllellano
cayanga. Tseno cayanganta nunacuna ricarmi,
musyariyanga noqata cachamashqgequita
y nogata cuyamangequinolla pecunatapis
cuyangequita.

24 “papdlld, nogqaman creyicoq cagqcuna nogqa
canqdcho caydnantam mund, y qomangequi
podernita ricaydnantam mund; porqui manaraq
que patsata camarninmi, nogata cuyamargequi.
25 Allilla ruraq Papdlld, nunacuna qamta mana
reqiyashuptiquipis, noqaqa regeqmi. Y quecho
quecagcunallaga musyariyashqanam noqata
que patsaman cachamashqequita. 26 Pecunatam
rasonpa gam Dios cangequita yachatsishqa ca, y
yachatsishaqran. Tsemi noqata cuyamangequi
cuyaquiniqui pecunacho canga, y nogapis
pecunacho cashaq” nir.

18

Jesusta presu tsariyan
3)(Mateo 26.47-56; Marcos 14.43-50; Lucas 22.47-

1 Tseno mafiacur usharirnam, disipulun-
cunawan Jesus yarqur eucuyargan Cedron
nishgan uranpa wac tsimpanman. Tsechomi
carqan juc werta. Tsemanmi yecuriyargan
disipuluncunawan. 2 Tse wertacho Jesus
disipuluncunawan imepis ellucayanqantam
ranticoqnin Judas Iscariote musyarqan. 3 Tsemi
Judas Iscariote tseman chérerqan mandacoq caq
saserdoticunapa y fariseucunapa cachashqgan
templupa wardiancunawan y juc tropa
soldaduncuna pusharishqa. Y actsincunawanmi,
garutincunawanmi y sablincunawanmi
cayarqan. 4 Jesusqa musyarqannam llapan
pasacunanpaq canganta. Tsemi pecunaman
witicur taporgan:

—¢Pitataq ashiyanqui? —nir.

> Pecunanam niyargan:

—Nazaretpita Jesustam —nir.

Jesusnam nerqan:

—Nogam cé —nir.

Laduncunachomi quecargan ranticognin Ju-
das Iscariotipis. 6 “Nogam cd” nishpa, Jesus
nicuptinnam, soldaducuna gepapa ishquiriyarqan.
7Tsenam yape Jesus taporgan:

—¢Pitataq ashiyanqui? —nir.

Pecunanam niyarqan:

—Nazaretpita Jesustam —nir.

8 Tsenam Jesus nerqgan:



SAN JUAN 18:9 Ixxxviii SAN JUAN 18:16

—Niyarqognam: Nogam ca. Noqallata
imanecayamépis,  disipulucunataga jaqiriyé
eucuyananpaq —nir.

9Tseno niptinmi, cumplicérerqan Diosta puntata
Jesus queno nengan: “Papd, qomangequi nuna-
cunaqa manam ni jucllellapis pishintsu” nengan.
10 Tsenam Simon Pedru sablinta jorquricurnin,
mas mandacoq saserdotipa sirwegninpa derechu
caqrinrinta wallicorqan pintireqpaq. Tse nunapa
jutinmi cargan Malcu. 11Jesusnam nerqan:

—iPedru espadequita cutitsi wardananman!
Dios Yaya noqapaq dispunishgancunata ¢manacu
chasquiman! —nir.

Jesusta apayan saserdoti Anaspa wayinman
(Mateo 26.57-58; Marcos 14.53-54; Lucas 22.54)

12 Tsenam soldaducuna israel = autorida-
cunawan y mandacoq caq saserdoticunapa

y fariseucunapa cachayashqan templupa
wardiancunawan Jesusta presu tsarircur,
maquinta watarcur, 13 saserdoti Anas cagman
apacuyarqgan. Anasqa Caifaspa suegrunmi
carqan. Tse watam mas mandacoq saserdoti
Caifas quecargan. 14 Caifasmi tse autoridacunata
queno nishqga carqan: “Llapantsicpa rantintsicmi
presisan juc nunalla wanunan” nir.

Jesusta disipulun Pedru negan
7)(Mateo 26.69-70; Marcos 14.66-68; Lucas 22.55-

15 Apacuyaptinnam, Simon Pedru y juc mas
disipulun Jesusta gatiyarqan. Mas mandacoq
caq saserdotiwan reqinacurninmi, tse jucnin caq
disipuloga ruri patiuyaq yecurerqan. 16 Peru

Pedroqa jaq puncullachomi quedacorqgan. Tse-
nam mas mandacoq saserdotiwan reqinacoq caq
disipuloga yarqurir, puncucho tdpacoq warmi-
wan parlarir, Pedrutapis ruriman yecaratserqan.
17 Pedru yecurécaptinnam, puncucho tapacoq em-
pleadaqga nerqan:

—¢Manacu tage nunapa disipulun gampis can-
qui? —nir.

Pedrunam:

—iManam! —nerqan.

18 Alalaptinnam, ninata sendircur, mas manda-
coq saserdotipa sirweqnincuna y templupa war-
diancuna shécar qofiuquicayarqan, y Pedrupis pecu-
nawanmi sharécarqan qofiucur.

Anas caq saserdoti Jesusta tapupan
71)(Mateo 26.59-66; Marcos 14.55-64; Lucas 22.66-

19 Tsenam Jesusta mas mandacoq saserdoti
taporqan disipuluncunapaq y yachatsiconqgancu-
napag. 20Jesusnam nerqan:

—Llapan nunacunam wiyayashqa noqa
parlangéta. Imepis yachatsicorqd israel
nunacuna ellucaydnan wayicunachomi vy
templuchomi. Manam paquellapagqa imatapis
parlashqétsu. 21 ;imanirtaq noqata tapumanqui?
Yachatsicushgita wiyaqcunam musyayan ima
nishqgétapis. jPecunata tapi! —nir.

22 Tseno niptinmi templupa wardian Jesusta
gaqllancho lagyecorqan,

—¢Tsenocu contistanqui mas mandacoq saser-
dotintsicta! —nir.

23Jesusnam nerqan:

—Mana allita parlaptiqga, imacho mana alli
nishgdta nimé. Nenqa alli captenqa, ¢imanirtaq
lagyamanqui? —nir.

24 Tsepitanam jina maquin watashqallata Anas
apatserqan mas mandacoq saserdoti Caifasman.™

Pedru yape Jesusta negan

25 Pedroqa nina ladunchomi jauca shécarqan
gqofiucurnin. Tsenam tapuyarqan:

—¢Manacu qampis tage nunapa disipulun can-
qui? —nir.

Pedrunam negarqgan:

—Manam —nishpa.

26 Tsechomi mayor caq saserdotipa sirweqnin
nuna quecarqan. Péga wertacho Pedru rinrinta
walluraponqan nunapa castanmi carqan. Tse-
nam Pedruta tse nuna nerqan:

—¢Manacu  wertacho qamta ricarqoq taqge
nunatawan? —nir.

27 Pedru yape “Manam” nicaptinnam, gallu
cantarergan.

Gobernador Pilatuman Jesusta apayan
(Mateo 27.1-2, 11-31; Marcos 15.1-20; Lucas
23.1-5, 13-25)

28 Patsa wardrécaptinnam, Caifaspa
wayinpeq Jesusta autoridacuna apacuyargan
gobernadorpa despachunman. Chdratsirninnam,
tse despachunmanga yecuyargantsu melanepaq

18:24 Anasga tsepin mayor caq saserdoti queninpita
yarqushqannam carqgan, peru respetarnin “mayor saserdoti”
niyarqgan.

mana ticraydnanpaq.f Yecorqa, manam Pascua
miquita micuyanmantsu cargan pecunawan
juntacushqa car. 29 Tsenam Pilatoqa jaqcho
quecayanganman yarqurir, nerqgan:

—¢Ima mana allitataq que nuna rurashqa? —
nir.

30 Autoridacunanam niyarqan:

—Mana jutsata rurashqa captenqga, manam
gamman apayamimantsu —nir.

31Pilatunam nergan:

—Apacuyé. Ma qamcunana leyniquicuna nen-
ganmanno jusgayé —nir.

Pecunanam niyarqgan:

—Manam quiquicunallapitaga nunata
wanutsiydmantsu.f 32 Tseno niyaptinnam,
cumplicdrerqan Jesus imano wanutsiydnanpaq
caqgta willacongan. 33 Tsenam ruri
despachunman Pilatu cuticur Jesusta qayarirnin
taporqgan:

—¢Qamcu canqui israel nunacunapa reynin? —
nir.

34Jesusnam nerqan:

—¢Quiquiquillapeqcu tseno tapumangui, o pipis
nishorqonquicu noqgapaq? —nir.

35Pilatunam nergan:

—¢Acasu noga israel nunacu cd! Qampa marca
mayiquicunam y mandacoq caq saserdoticunam

T 18:28 Leynincunamannoga israel nunacunapaq manam mana
israel nunacunapa wayincunaman yecuyaqtsu. Yecurnenga,
leynincunamannomi jutsayoq ticrayangantam pensar, juc se-

manataran shuyayaq limpiu cayédnanpagq. 18:31 Wanut-
siydnanpaq wanayarqan Pilatu Gobernador “Allim” ninantaran.

nogqaman apayamushorqonqui. ¢Imatataq rurashqa
canqui? —nir.

36Jesusnam nerqgan:

—Nogapa mandaquiniga manam que patsacho
nunacunapa mandaquininnotsu. Que patsacho
mandacoq captiqa, sirwimaqnicunam pelyarnin,
mana dejaydmanmantsu israel autoridacunaman
presu apaydmdnanta. Mandacoq queniga manam
quechotsu —nir.

37Tsenam Pilatu nerqan:

—¢Tsepenga reychi canqui? —nir.

Jesusnam nerqan:

—~Quiquiquitaq nicanqui rey cangata.
Tsepaqgmi yuricushqa ca. Rason caqta willacogqmi
que patsaman shamushqga cd. Y rason caqta
wiyaqui munaqcunaqa yachatsicushqicunatam
wiyacuyan —nir.

38 Pilatunam taporgan:

—c¢Imataq tse rason caqqga! —nir.

Jesucristuta wanutsiydnanpaq nunacunata Pi-
latu entregan
25)(Mateo 27.15-31; Marcos 15.6-20; Lucas 23.13-

Tseno nirninnam, israel autoridacuna que-
cayanganman yarqurir, Pilatu nergan:

—Manam que nunapa ni ima jutsanta taritsu.
39 Costumbriquicunamannomi Pascua fiestacho
juc presuta cacharind. ¢Qamcuna munayanquicu
que reyniquicunata cacharindta? —nir.

40 Tsenam nunacunana gayaripa niyargan:

—iAma tse nunataqa cacharitsu! iBarrabasta
cachariqueqa! —nir.

Tse Barrabasqa allapa mana baleq nunam car-
gan.§

19

1 Tsenam Jesusta Pilatu astaquecatsergan.
2 Soldaducunanam cashapita coronata awarir,
Jesuspa peqanman yacarcur, granati capata
agqshuratsiyargan. 3Y nopanman witicurninnam,
burlacurnin niyargan:

—iBiba, israel nunacunapa reynin! —nir.

Tseno nishpam gaqgllancho lagyar ushayarqgan.

4 Tsepitanam pecunaman yape yarqurir, Pilatu
nerqan:

—Cananmi queman Jesusta jorgamushaq
mana niima jutsanta tarengéta ciyiyanequipagq.

5 Tsenam ruripita Jesus yarqaramorgan casha
coronan yacashqa y granati capan agshucushqa.
Tsenam Pilatu nerqan:

—Quemi que apaydmongequi nuna —Nnir.

6 Jesusta ricarirninnam, mandacoq caq saser-
doticuna y templupa wardiancuna gayaripa ni-
yargan:

—iCruscho wanutsi! jCruscho wanutsi! —nir.

Pilatunam nerqan:

—Nogaga manam que nunacho ni ima jutsata
taritsu. M& qamcunana peta apacurnin, cruscho
wanutsicuyé —nir.

7Tsenam tse autoridacuna niyargan:

—Pemi nin, ‘Diospa tsurinmi c& nishpa.
Leynicunachomi nin tseno neqtaga wanut-
siydnapaq —nir.

§ 18:40 Roma gobiernupa contran nunacunata bullatsir pelyat-
seqmi cargan.

8 Tseta wiyecurndqa, Pilatu masran mantsaque-
corqan. 9 Tsenam despachunman cutiratsir yape
Jesusta taporqgan:

—¢Mepitataq qam canqui? —nir.

Peru Jesusqa upéllam cacorqan. 10 Tsenam Pi-
latu nerqan:

—¢Imanirtaq mana yasquimanquitsu?
¢{Manacu  cuentata  qocunqui = nodqallapita
pendenganta? Noga munaptimi, qamta cruscho
wanutsiydshunqui o cachariyashunquipis —nir.

11Jesusnam nerqan:

—Autorida canequipaqgqa Diosmi
churashushqa cashunqui. Mana tseqa manam
puedinquimantsu ni imata rurameta. Tsemi
gamman apamaqnicuna qampitapis mas jutsayoq
cayan —nir.

12 Tsenam Pilatu imanollapapis munarqgan
cachariquita. Peru autoridacunanam
cacharinanta mana munar, qaparipa niyarqgan:

—]Jesusta cacharirnenga, manam Roma man-
dacoq cesarta cdsunquitsu. Jesusqa rey tucurmi,
cesarpa contran —nir.

13 Tseno niyaptinnam Pilatu Jesusta jagman
jorqaratsir, sentensiancunan  tribunalman
tdcurerqan. Tse tribunal cangan sitioga cargan
rumicunawan shumaq enlosadum vy tsetam
niyargan hebreu parlacho “Gabata” nir. 14 Tse
junagqa Pascua fiestapaq alistapdquinam cargan.
Y pullan junagnonam cargan. Tsenam israel
nunacunata Pilatu nerqan:

—Quemi que reyniquicuna.

15 Tsenam nunacuna gqaparipa niyarqan:

—iTseta weqapalayami! (Tseta weqapalayami!
iCruscho wanutsun! —nir.

Pilatunam nerqgan:

—_¢Reyniquicunatacu cruscho wanutsishaq! —nir.

Mandacoq caq saserdoticunanam niyarqgan:

—Noqgacunapa reynicunaqa cesarllam —nir.

16 Tsenam pecunaman Jesusta Pilatu entregar-

erqgan crusificaydnanpaq. Tsenam tsarircur apacu-
yarqan.

Crusman Jesusta clabayan
3)(Mateo 27.32-44; Marcos 15.21-32; Lucas 23.26-

17 Tsepitanam Jesusta crusnin catarcatsir,
jeqaratsiyarqan calabera niyashgan sitiuman.
Tse sitiutam “Golgota” niyaq hebreu parlacho.
18 Tseman chdératsirnam, Jesusta crusman
clabayargan. Petawanmi ishcaqg nunacunata
crusificayargan jucnin caqta derechu ladunman
jucnintana itsoq laduman y Jesustanam
chopincunaman. 19 Juc letrerutam cruspa
puntanman  Pilatu queno  escribishqata
churatsergan: “Quemi Nazaretpita Jesus, israel
nunacunapa reynin” nishpa. 20 Hebreu, latin y
griegu idiomacunachomi tseno escribirarqan.
Jesus clabarécangan sitiu amanulla captinmi,
atscaq israel nunacuna ricarnin, tse letreruta
leyiyarqan. 21Israel nunacunapa mandacoq caq
saserdoticunanam Pilatuta niyargan:

—‘Israel nunacunapa reynincuna’ nerga ama
escribirdtsuntsu. Sinoqa, ‘Quemi israel nunacu-
napa reynin tucoq’ nirlla, escribirdtsonqa —nir.

22 Pjlatunam nergan:

—Escribenqédnomi quedanga —nir.

23 Tsenam Jesusta crusman clabarirnin,
ropanta ellurir soldaducuna chuscuman
raquinacuriyarqan juc juc cada unu. Tseno
raquinacuriyaptinnam, Jesuspa tunicanraq
quedarerqan. Tse tunicaqa costurannaq
awashqam cargan. 24 Tsenam soldaducuna
parlariyargan:

—iAma quetaqa rachishuntsu! iSortiyarishun!
M4, ¢ meqantsictash tocamashun? —nishpa.

Tseta rurariyaptinmi, pactarerqan Diospa pal-
abrancho queno escribirécangan:

“Ratashnitam raquinacuyarqan.
Y tunicétam sortiyayarqan”* nengan.

Tsenomi rurayargan tse soldaducuna.

25 Jesus clabarécangan cruspa ladunchomi
mamanin, mamaninpa nanam, Cleofaspa warmin
Maria y Maria Magdalena quecayargan.
26 Tsenam cuyangan disipulun tsecho

mamdaninwan Shécayaqta riquecurnin, Jesus
nerqan:

—Mamad, cananga penam wawequi cuenta
canga —nir.

27Tsenollam jina tse disipuluntapis nergan:

—Pemi canapitaga mamequi cuenta canqa —
nir.

Tsepita patsam tse disipulun peta apacorgan
wayinman mamantano cuidananpag.

Jesus wanurin
9)(Mate0 27.45-56; Marcos 15.33-41; Lucas 23.44-

28 Jesusqa musyarganmi llapan
cumplicdrishqana canganta. Y Diospa

* 19:24 sal22.18

palabrancho escribirécanqanmi  pactarergan
“IYacunéllami!” nicuptin.

29 Tsechomi puchqoq binagri jarupa
quecargan. Tsemanmi esponjata tullpurcur,
isopupa puntanman  watarcur, Jesuspa
shiminman apayarqgan. 30 Jesusnam puchqoq
binagrita shoqurirnin nerqan:

—Llapannam cumplicérishqa —nir.

Tseno nirninnam, peqanta puctircur wanur-
ergan.

Jesuspa qasqunta espadawan soldadu tucsicun

31 JTamaqui junaqcho Pascua fiesta ratecupt-
inmi, israel autoridacuna munayargantsu
wanogcunapa ayancuna cruscho clabarécananta.
(Tsemi tse jamaqui junagqga mas respetaduraq
quecorgan.) Tsemi Pilatuman ewecurnin,
rogayargan cruscho clabarécayaq nunacunapa
chancancunata  paquicacharcatsinanpaq vy

cruspita ayancunata jorqaricatsinanpad.”
32 Tsenam soldaducuna ewecurnin, Jesuswan
ishcaq clabarécaqcunapa chancancunata
paquicacharcuyargan, puntata jucnin caqgpata
y tsenollam jucnin cagpatapis. 33 Peru Jesustaqa
wanurishqatana tarirmi, chancanta manana
paquiyarqannatsu. 34 Tsenam Jesuspa qasqunta
espadanwan juc soldadu tucsicorgan. Y yacum
yawarnintin yarqaramorgan. 35 Nogam llapanta
ricarqa. Y ricashqatanollam willayaq willaquiniqa
rason caqllam gamcuna creyiydnequipaq. 36 Tseno
soldaducuna rurayaptinmi, pactarergan Diospa

* 19:31 Chaquincunata paquiyargan mas raslla wanurinanpadg.

palabran queno escribirécangan: “Manam ni

megan tullunta paquiyangatsu”® nengan. 37 Jina
quenopis escribirécanmi: “Tucsir ushashgatam

ricayanga”™ nir.

Jesusta pampayan
6)(Mateo 27.57-61; Marcos 15.42-47; Lucas 23.50-

38 Arimatea marcapeq Jose nishgan nunam
israel autoridacunata mantsarnin, pacallapa
Jesuspa qatiragnin cargan. Tse nunam Pilatuman
ewar, mafiarqan Jesuspa ayanta pampecunanpadg.
Pilatu “Apaqui” niptinnam, cuticur apacorgan.
39 Tsemannam chérerqan paqasllapa Jesuswan
parlananpaq ewaq Nicodemupis, quima
arobatano montipa weqin mirra nishqgan
y aloesT nishgan pucutaq perfuminwan.
40 Tse ishcan nunanam israel nunacunapa
costumbrincunamanno pampaydnanpaq  tse
pucutaq apayanganta finu sabanasman jichecur,
Jesuspa ayanta wancuyargan. 41 Jesusta
crusificayangan sitiuchomi cargan juc werta.
Tsechomi juc mushog sepulturaf cargan.
Tsemanga manaran pitapis pampayarganragtsu.
42 Israel nunacunapa jamacuyédnan junagpa
dispiranna tse tardi captinmi, y amanulla
sepultura captinmi, jicutellapa Jesuspa ayanta
tseman pampariyarqan.

* 19:36 Sal34.20 * 19:37 Zac12.10 T 19:39 Aloesqa carqan

allapa pucutaq qoram. ¥ 19:41 Tse tiempu sepulturancuna
carqgan juc macheno rurashgam.

20
Jesus cawarimun
(Mateo 28.1-10; Marcos 16.1-8; Lucas 24.1-12)

! Domingu qoyanam paqgasllaraq quecaptin, Je-
sus pamparécanqanman Maria Magdalena ewar-
gan. Charirnam sepultura tsaparaq jatun rumita
ricarergan juc laducho quecaqta. 2 Tsenam coril-
lapa cuticur, Simon Pedruta y Jesuspa cuyé disip-
ulunta queno willarqan:

—Sepulturapitam Teytantsicpa ayanta
apacuyashqa. Manam musyitsu meman
churayashganta —nir.

3 Tsenam Pedru y jucnin disipulun

ewacuyarqan Jesus pamparanganman.”
4 Ishcanmi coripa ewayargan. Jucnin caqqa
Pedrupita mas corirmi, puntata chdérerqan.
5 Chérirnam pucticur puncullapita riquecorgan
finu sabanaslla churarécagta. Manam rurimanqa
yecorqantsu. 6 Pedrunan gepanta chérir, ruri
sepulturamant yecurerqan. Pepis ricarerqan
sabanasllana tsecho churarécaqtam. 7 Jesuspa
peqgan wataraq ratashqa juc laduchomi shumaq
ellushqga churarécarqgan. 8 Tsenam puntata
chaq caqpis ruriman yecurir, tsecunata ricarir
pepis creyirerqan.t 9 Tseyaqgqa manaran
alleqllaqa cdyiyargantsu Diospa palabrancho Jesus
cawarimunanpaq willaconganta. 10 Tsepitanam
ishcancuna wayincunaman cuticuyarqgan.

* 20:3 Tse Pedruwan sepulturaman ewaqqga cargan cuyé disipu-

lun Juanmi. T 206 Riqué Jn 19.41. f 208 Creyirergan Jesus
cawarimushqanta.

Maria Magdalenata Jesus yuripun

(Marcos 16.9-11)

11 Maria Magdalenanam sepulturapa puncun-
cho waqgaquicarqan. Tseno wagaquicarnam
ruriman cawecur, 12 riquecorqan yulaq piru
bistishqa ishcaq anjelcuna Jesuspa ayan
churarashgancho técayaqta; jucninmi peqan
canqancho, jucninnam chaquin cangancho.
13 Anjelcunanam niyarqan:

—Mamite ¢imatataqg waganqui? —nir.

Maria Magdalenanam nergan:

—Teyta Jesustam apacuyashqa. Manam
musyatsu meman churayashqanta —nir.

14 Tseno nirirnam tumecurnin riquecorqgan Je-
sus tsecho shécaqta. Peru Jesus cangantaga

manam musyargantsu. 15 Jesusnam taporgan
queno:

—Mame ¢imanirtaq waqanqui? ¢Pitataq ashin-
qui? —nir.

Maria Magdalenanam shonqunllacho “Werta
tapaqchi queqa” nishpa pensarnin, queno nergan:

—Téte, ¢qamchi yd memanpis ayanta apecorqon-
qui? Meman churashgequitapis willecallamé
ewarnin apacullandpaq —nir.

16 Tsenam Jesus nicorgan:

—Maria —nir.

Tsenam Maria tumecurnin:

—iRabuni! —nicorgan. (Rabuneqa, mayestrulla
ninanmi.)

17Jesusnam nerqan:

—ijAma tsarameétsul! Manaran Papédniman
ewadraqtsu. Antis ewé nogaman creyicoq
wauqicunata. Willanqui Papdniman eucundpaq

caqta; noqapa Papdniga qamcunapapis
Papéniquicunam, y Diosniga gamcunapapis
Diosniquicunam —nir.

18 Tsenam disipuluncunaman Maria
Magdalena  ewecur, willacorqan  Teyta

Jesusta riqueconqanta, y willacorqan Jesus
encarganganta.

Jesus yuripun disipuluncunata
9)(Mateo 28.16-20; Marcos 16.14-18; Lucas 24.36-

19 Tse domingu tardinam disipuluncuna wayi
rurincho juntu quecayargan. Israel autorida-
cunata mantsarninmi, puncuta alli buenu tran-
cashga quecayargan. Chopincunaman yurircur-
nam Jesus napacurerqan queno nishpa:

—iAlli pasaquicho cayé! —nir.

20 Tseno nirmi, ricatsicorgan maquincunata y
pechunta. Tsenam disipuluncunagqa Teyta Jesusta

riquecur, allapa cushicuyarqgan. 21 Jesusnam yape
nerqan:

—iAma llaquiyétsu, cushicuyé! Imanollam Dios
Yaya nogata cachamarqon; tsenollam gamcunat-
apis nunacunaman cachayag.

22Tseno nirirnam pecunaman piiquecur:

—Santu  Espirituta chasquiyé —nerqan.
23 Pitapis jutsancunata perdonayaptiqueqa
perdonashgam cayanqa, vy pitapis mana
perdonayaptiqueqa manam perdonashqgatsu
cayanga —nir.

Disipulun Tomas rican Jesus cawarishqata
24 Tse wayicho juntu quecayanganman
Jesus chdnan Ora chunca ishque (12)



SAN JUAN 20:25 cii SAN JUAN 20:31

disipulunpita Mellishu niyanqan Tomas manam
tsechotsu quecargan. 25 Tsepitanam Tomasta
willariyarqan:
—Teyta Jesustam riquecuyarqo —nir.
Tomasnam nergan:

—TJesuspa maquincho clabu uchcushqgata mana
ricarga, y clabu uchcushqanman dediita mana
yacardga, y qasqunman magquita mana yacardqa,
manam creyishaqtsu —nir.

26 Juc semanatanam disipuluncuna yape
tse wayicho juntu quecayargqan. Y Tomaspis
tsepenga tsechomi quecargan. Puncu llawishqa
quecaptinpis, juclla chopincunaman yurircurmi,
Jesus queno nerqgan:

—iCushi cushi cacuyé! —nir.

27Tomastanam nerqgan:

—Tomas, riqué maquita, dediquita yaque. Y
gasqUmanpis maquiquita yaque. ¢Imanirtaq creyi-
cunquitsu? jCananpita creyicunqui! —nir.

28 Tsenam Tomas nergan:

—iTeytallami y Dioslldmi canqui! —nir.

29 Jesusnam nerqan:

—Tomas, ¢ricaramarraqchi creyirinqui!
Cushicuyatsun mana ricamarpis creyicogcuna
—nir.

Juan  willacun  imapaq  que libruta
escribishqanta

30 Atsca milagrucunatam Jesus rurarqgan disip-
uluncunapa nopancho. Tsecunaga manam lla-
pantsu escriberqan que librucho. 31 Quecunallata

escribirninmi willayaq Dios Acrashqgan tsurin Je-
sus canganta creyiydnequipaq. Creyicorqa, pere-
cur wifie caweyo(q caydnequipagq.

21

Qanchis disipuluncunata Jesus yuripun

1 Quenomi disipuluncunata Jesus yape
yuriporgan Tiberias nishqan Lamar cuchuncho.
2 Tsechomi disipuluncuna Simon Pedru, mellishu
niyangan Tomas, Cand de Galilea marcapeq
Natanael, Zebedeupa ishcan tsurincuna y ishcaq
mas disipulu mayincuna quecayarqan. 3 Simon
Pedrunam nergan:

—Nogaqga pescaqmi euci —nir.

Waquincunanam niyargan:

—Acu, nogacunawanpis ewashun.

Eucurninnam, lanchaman llogarcur, jeqari-
yargqan. Tse pagas manam ni jucllellatapis
tsariyarqantsu. 4 Patsa wardrécaptinnam, Jesus
lamarpa cuchuncho shécargan. Jesus canganta
pecuna manam reqgiyarqantsu. ° Jesusnam queno
gayacorqan:

—Wamralldcuna, ¢pescaduta tsariyarqonquicu?
—nir.

Pecunanam “Manam” niyarqan.

6 Tsenam Jesus nerqan:

—Lanchapa derechu caq ladunpa atarayata ji-
tayé. Tsechomi tsariyanqui —nir.

Nengannonam atarayata yacuman
jitarcur, atsca pescaduyoq captin, jorgetapis
puediyargantsu. 7 Jesuspa cuyé disipulunnam
Pedruta nergan:

—iTaqgeqa Teyta Jesustaq! —nir.

Teyta Jesus canganta musyecurnam, Pedroqa
gotucongan ratashninta yacacurcur, yacuman
pinticorgqan  Jesus canganman  apuradu

chérinanpagq. 8 Waquin disipulucunanam
lanchachoraq ewayarqgan atarayata pescaduntin
garachacushqa. Lamar cuchunman

chériydnanpaqqa manam allapa carunatsu carqan.
Juc pachac (100) metrunollam pishergan. 9 Lamar
cuchunman chérirnam, taririyarqan tantata y
nina shancacho pescadu cancacar churarécaqta.
10Jesusnam nerqgan:

—Tsariydmongequi pescaducunapita juc
ishqueta apayami —nir.

11 Tsenam Simon Pedru lanchaman llogarcur,
jorqorqan atarayata patsaman. Pachaq pitsqa
chunca quima (153) jatusaq pescadiyoqmi car-
gan, y tselaya quecaptinpis, ataraya manam
rachergantsu. 12 Tsenam Jesus nergan:

—iShaydmi micunapaq! —nir.

Y manam ni meqgan disipuluncunallapis
balorayargantsu “;Pitaq canqui?” nir,
tapiquita, porqui reqiyarqanmi Teyta Jesus
canganta. 13 Jesusnam pecunaman witicur,
tantata tsarircur pescadullantin qgararqan.
14 Que topayanganwanga quima cutinam
cawarimushqganpita Jesus yuriporgan
disipuluncunata.

Jesus parlan Simon Pedruwan

15Micur ushariyaptinnam, Simon Pedruta Jesus
nerqan:

—Jonaspa tsurin Simon, équecuna
cuyaydmanganpeq mascu gqam cuyamanqui? —
nir.

Pedrunam nergan:

—Aumi, Teyta. {Musyanquitaq noga cuyangagqta!
—nir.

Jesusnam nerqgan:

—Tsepenqa achcasnicunata cuidanqui —nir

16Jina yapenam Jesus nergan:

—Jonaspa tsurin Simon, ¢cuyamanquicu? —nir.

Pedrunam nergan:

—Aumi, Teyta. jQam  musyanquim
cuyashqaqta! —nir.

Jesusnam nerqan:

—Tsepenga Ushdcunata cuidanqui —nir.

17Yapenam Jesus nergan:

—Jonaspa tsurin Simon, ¢rasonpacu cuyaman-
qui? —nir.

Quima cutina tseno “Cuyamanquicu” nirnin,
Jesus tapuptinnam, Pedru llaquicur nergan:

—Teyta, gamga llapantam musyanqui. jTsemi
allapa cuyashqaqtapis musyanqui! —nir.

Tsenam Jesus nerqan:

—Tsepenga Ushdcunata cuidanqui. 18 Rasonpam
neq: Mosuraq carnenga, quiquiquim ropequi-
cunata yacacurnin, munangequiman ewargequi.
Peru auquin queniquichonam ricrequita mash-
tanqui; y jucnam ropequitapis yacatsishunqui;
y mana munashgequimanmi apayashunqui —nir.
19 Tseno nirninmi, Jesus céyitserqan Pedru imano
wanunanpagq canganta, y tseno wanurnin, Diospa

puedeq queninta nunacunata musyaratsinanpaq
caqta.

Tsepitanam nerqgan:
—Rurangdcunata ruranqui —nir.

Jesuspa cuyé disipulun Juan

20Tumecurnam, Pedruricarergan Jesuspa cuyé
disipulun gepancunata ewarécaqta. Tse disipu-
loga senecayaptin Jesuspa laduncho quinquishe-
cur, “Teyta, ¢pitaq qamta ranticushunqui?” nir,
tapoq cagmi cargan. 21 Tseno ricarirnam, Jesusta
Pedru nergan:

—Teyta, tagewangqa ¢imataq pasaconga? —Nnir.

22Jesusnam nergan:

—~Que patsaman cutimonqgdyaq pe cawananta
munaptipis ¢imata qocushunqui! jQamgqa, ru-
rangécunata ruranqui! —nir.

23 Tseta musyarirnam, Jesusman creyegcuna
queno niyarqan: “Péqa manash wanongatsu”
nir. Peru Jesusqa manam tse ninantatsu nerqgan,
sinoga quenomi nerqan: “Que patsaman noga
cutimongdyaq pe cawananta munaptipis, ¢gam
imananquitaq!” nerganmi.

24 Quecuna escribeq disipuloga llapanta ri-
cashqga carmi, caqllata willacun. Tsenopam
musyantsic tse willacongan rasonpa canganta.

25 Mas atscaran can Jesus rurashgancuna. Tse-
cunata llapanta jucllellapayan escribiyaptenqa,
que patsa manam tincunmantsu tse librucunata
churayénanpaqpis.

